
ᒫᔾᔨ 24, 2022         ᖃᕆᓴᐅᔭᒃᑯᑦ 

 

ᑑᓂ ᐋᖁᐊᕐᒧᑦ          

ᐅᖃᖅᑎ, ᓄᓇᕗᑦ ᒪᓕᒐᓕᐅᕐᕕᐊᓄᑦ 

ᑎᑎᖅᑲᒃᑯᕕᐊ 1200, 926 ᑯᐃᓐ ᐃᓕᓴᐱᐅᑉ ᐊᖅᑯᑖᓂ 

ᐃᖃᓗᐃᑦ, ᓄᓇᕗᑦ XOA OHO 

 

ᐅᖃᖅᑏ, 

ᐃᓕᖕᓄᑦ ᐅᓂᒃᑳᓕᐊᒃᑲ ᐅᑯᓄᖓ ᐊᑦᑕᑕᖅᓯᒪᔪᑦ ᐱᔾᔪᙱᓖᑦ ᑎᒃᑯᐊᖅᓯᓂᕐᒥᒃ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᓂᒃ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓄᑦ.  ᐅᑯᐊ ᐅᓂᒃᑳ ᑎᑎᕋᖅᑕᒃᑲ ᒪᓕᒃᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 44. 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᓕᖏᑦ ᐃᒪᐃᓕᖓᕗᑦ: 

 

 ᐅᖃᖅᑎ ᐅᓂᒃᑳᑦ ᐊᔾᔨᖏᓐᓂᒃ ᑐᓂᓯᓂᐊᖅᐳᖅ ᒪᓕᒐᓕᐅᖅᑎᒧᑦ ᕿᒥᕐᕈᐊᖅᑕᐅᔪᒧᑦ (ᓈᓴᐅᑖ 44(2); 

 ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑉᐸᑕ, [ᐅᖃᖅᑎ] ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᐳᖅ ᓯᕗᓪᓕᖅᐹᑦ 

ᖁᓕᑦ ᑲᑎᒪᕐᔪᐊᕐᓇᐅᑉ ᐅᓪᓗᖏᑕ ᐃᓗᐊᓂ ᑭᖑᓪᓕᕐᒥᒃ ᑲᑎᒪᕐᔪᐊᕐᓂᖃᓕᖅᐸᑕ (44(2); 

 ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑉᐸᑕ, ᓱᓕᑦᑎᐊᕐᓂᕐᒧᑦ ᑲᒥᓴᓇ ᐅᓂᒃᑳᓕᐊᒥᑕ ᐊᔾᔨᖏᓐᓂᒃ ᑐᓂᓯᓂᐊᖅᐳᖅ 

ᑎᑎᕋᖅᑎᒧᑦ, ᑎᑎᕋᖅᑎᓗ ᐊᔾᔨᖏᓐᓂᒃ ᑐᓂᐅᖅᑲᐃᓗᓂ ᒪᓕᒐᓕᐅᖅᑎᓕᒫᓄᑦ {44(3). 

 

ᑎᑎᕋᖅᑐᖅ, 

 

ORIGINAL SIGNED BY 

 

ᑳᑐᕆᓐ ᕌ. ᐲᑐᓴᓐ, Q.C. 

ᓱᓕᑦᑎᐊᕐᓂᕐᒧᑦ ᑲᒥᓴᓇ 

 

ᐊᔾᔨᖏᓐᓂᒃ ᐱᔪᖅ: ᔮᓐ ᑯᐊᒃ 



ᓇᓂᔅᓯᑏᑦ 

 

ᐱᒋᐊᕐᓂᖓ           1 

 

ᐱᔪᓐᓇᖅᑖᖑᔫᑉ ᐃᓗᓕᖏᑦ         2 

 

ᐱᒋᐊᕐᓂᕕᓂᐊ 

A. ᒥᓂᔅᑕᐃᑦ ᑲᑎᒪᔨᑦᓴᖏᑦᑕ ᓂᕈᐊᖅᑕᐅᓂᖏᑦ ᐱᔭᒃᓴᖅᑖᖅᑎᑕᐅᓂᖏᓪᓗ  4 

B. ᒥᓂᔅᑕᐃᑦ ᑲᑎᒪᔨᑦᓴᖏᑦᑕ ᓂᕈᐊᖅᑕᐅᓂᖏᑦ ᐱᔭᒃᓴᖅᑖᖅᑎᑕᐅᓂᖏᓪᓗ      

ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑖᑕ ᑎᒃᑯᐊᖅᑕᐅᓚᐅᕐᓂᖓ ᖃᓅᓚᐅᕐᒪᖔᖓ  7 

C. ᖃᓄᐃᓕᐅᕐᓂᐅᓕᓚᐅᖅᑐᖅ ᑎᒃᑯᐊᖅᑕᐅᕌᓂᒃᓯᒪᓕᖅᑎᓪᓗᒍ ᒥᓂᔅᑕᐅᑉ  

ᑐᖏᓕᐊᑕ ᐃᑲᔪᖅᑎᐊ         9 

 

ᖃᐅᔨᓴᕐᓂᕐᒧᑦ ᑐᕌᖓᔪᖅ         10 

 

ᒪᓕᒐᓕᐅᕐᕕᖕᒧᑦ ᐊᑐᓕᖁᔭᐃᑦ        14 

 

 

ᐃᓄᐃᑦ ᑕᐃᔭᐅᕗᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓚᐅᖅᑐᑦ ᐅᑯᐊ ᐅᓂᒃᑳᑦ ᐱᓪᓗᒋᑦ 

 

ᐅᐃᒍᑦ 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 

ᒪᒃᐱᖅᑐᒐᖅ 2 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

 

ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ  

ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑐᓕᕆᓂᕐᒧᑦ  

ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 

 

 

1. ᐱᒋᐊᕐᓂᖓ 

ᐅᓇ ᐅᓂᒃᑳᓕᐊᖅ ᑐᕌᖓᔪᖅ ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ, ᒪᓕᒃᖢᒍ ᓄᓇᕗᒻᒥ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 44(1). 

ᑕᒪᓐᓇ ᓴᖅᑭᓚᐅᖅᓯᒪᔪᖅ ᒪᕐᕉᒃ ᒪᓕᒐᓕᐅᖅᑏᒃ ᑲᑎᒪᕐᔪᐊᖅᑎᓪᓗᒋᑦ 

ᐊᐱᖅᓱᖃᑦᑕᓚᐅᕐᓂᖏᓐᓄᑦ − ᔪᐊᔾ ᕼᐃᒃᔅ, ᐃᖃᓗᐃᑦ−ᑕᓯᓗᖕᒧᑦ, ᐊᒻᒪ ᔫ ᓴᕕᑲᑖᖅ, 

ᐊᕐᕕᐊᑦ ᓂᒋᐊᓄᑦ, ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓇᒡᒐᔾᔭᐅᒥ, ᒫᔾᔨ 7, 

2022−ᒥ.  ᒪᓕᒐᓕᐅᖅᑎ ᕼᐃᒃᔅ ᐅᖃᐅᓯᖃᓗᐊᓚᐅᖅᑐᖅ ᒪᓕᒐᓕᐅᖅᑎ 

ᒥᓂᔅᑕᐅᖃᑕᐅᔪᖅ ᑎᒃᑯᐊᖅᓯᓐᓂᕐᒪᑦ ᐃᒡᓗᒥᐅᑕᖃᑎᒥᓂᒃ ᒥᓂᔅᑕᐅᑉ 

ᑐᖏᓕᕆᑲᐃᓐᓇᕐᓂᐊᖅᑕᖓᑕ ᐃᓂᖓᓄᑦ [ᐱᓕᕆᕕᖕᒧᑦ ᒥᓂᔅᑕᐅᑉ 

ᐱᔪᓐᓇᕐᓂᖃᕐᕕᒋᔭᖓᓄᑦ] ᐊᒻᒪ ᖃᓄᖅ ᓇᓗᓇᐃᖅᓯᕕᐅᔪᓐᓇᕐᒪᖔᕐᒥ ᑕᐃᒪᐃᑦᑐᒥᒃ 

ᓴᖅᑭᑦᑐᖃᒃᑲᓐᓂᖁᓇᒍ.  ᑲᑎᒪᔾᔪᑎᕕᓂᕐᓂ ᑕᒪᑐᒧᖓ ᑐᕌᖓᔪᑦ ᐅᑯᓇᓂ ᐅᓂᒃᑳᓂ 

ᐅᐃᒍᖓ 1−ᒥ ᑎᑎᕋᖅᓯᒪᔪᑦ.  ᓯᕗᓕᖅᑎ, ᐸᐅᓗᓯ ᐊᕿᐊᕈᖅ, ᐅᖃᐅᓯᒃᑯᑦ ᐊᐱᖅᑯᑎᓄᑦ 

ᑭᐅᑦᑕᓚᐅᖅᑐᖅ ᒫᔾᔨ 7, 2022−ᖑᑎᓪᓗᒍ, ᐊᒻᒪ ᑕᒪᑐᒪ ᖄᒃᑲᓐᓂᐊᒍᑦ ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᓚᐅᖅᑐᖅ (ᐅᐃᒍᖓ 2) ᒫᔾᔨ 8, 2022−ᒥ.  ᓯᕗᓕᖅᑎ 

ᐅᖃᐅᔾᔨᓚᐅᕐᒥᔪᖅ ᑕᒪᒃᑯᓄᖓ ᑐᕌᖓᔪᑦ ᐊᐅᓚᑕᐅᓂᕋᖅᖢᓂᒋᑦ ᐊᑐᐊᒐᖅᑎᒍᑦ 

ᒪᓕᒐᑎᒍᓪᓗ, ᐊᒻᒪ ᐅᖃᕆᓪᓗᓂ ᓯᖁᒥᑦᑎᔪᖃᓚᐅᓐᖏᓐᓂᕋᐃᓪᓗᓂ ᐊᑐᐊᒐᕐᓂᒃ 

ᒪᓕᒐᓂᒡᓘᓐᓃᑦ.  ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑎᒍᑦ ᑎᑎᕋᖅᓯᒪᓂᖓ 

ᒪᓕᒃᖢᒍ, ᓯᕗᓕᖅᑎ ᐅᖃᐅᔾᔨᓚᐅᖅᑐᖅ ᑕᒪᓐᓇ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ 

ᑐᓐᓂᖅᑯᑎᒋᓂᐊᕐᓂᕋᖅᖢᓂᐅᒃ ᕿᒥᕐᕈᔭᐅᔪᓐᓇᕐᓂᐊᕐᒪᑦ ᐊᒻᒪ ᓇᓗᓇᐃᖅᓯᕕᐅᓗᓂ 

ᖃᓄᐃᒻᒪᖔᖓ.  ᓯᕗᓕᖅᑎ ᐅᕙᓐᓄᑦ ᐅᖄᓚᓚᐅᖅᓯᒪᔪᖅ ᐊᐃᑉᐹᓂ ᒫᔾᔨ 8, 2022−ᒥ 

ᐊᒻᒪ ᓇᓗᓇᐃᔭᐃᓪᓗᓂ ᖃᓄᐃᑦᑐᒥᒃ ᕿᒥᕐᕈᖁᔨᖕᒪᖔᕐᒥ. 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 

ᒪᒃᐱᖅᑐᒐᖅ 3 ᑲᑎᓪᓗᒋᑦ 20−ᖑᑎᓪᓗᒋᑦ 

 

2. ᐱᔪᓐᓇᖅᑖᖑᔫᑉ ᐃᓗᓕᖏᑦ 

ᑭᓇᑐᐃᓐᓇᖅ ᐅᖃᐱᓘᑎᖃᕈᒪᔪᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᑎᓕᓯᔪᓐᓇᖅᑐᖅ 

ᑎᑎᖅᑲᑎᒎᕐᓗᓂ ᕿᒥᕐᕈᖁᔨᓗᓂ.  ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᔪᖅ 

ᑖᓐᓇᐅᒐᓗᐊᕐᒥᑎᓪᓗᒍ ᖄᒃᑲᓐᓂᐊᒍᑦ, ᑕᒪᓐᓇ ᐊᑐᖅᑕᐅᓂᐊᖅᑎᓪᓗᒍ ᐅᖃᐱᓘᑎᓕᒃ 

ᓱᓕᓂᕋᐃᓂᕐᒧᑦ ᑎᑎᖅᑲᓂᒃ ᑐᓂᓯᔭᕆᐊᓕᒃ, ᑭᓱᓂᒡᓗ ᐱᔾᔪᑎᖃᖅᖢᓂ 

ᓯᖁᒥᑦᑎᓇᓱᒋᑦᑎᖕᒪᖔᖓ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ. 

ᑕᒪᓐᓇ ᐱᕙᓪᓕᐊᔾᔪᓯᖅ ᐊᑐᖅᑕᐅᓚᐅᓐᖏᑦᑐᖅ ᑕᒪᑐᒪᓂ.  ᑕᐃᒪᐃᒃᑲᓗᐊᖅᑎᓪᓗᒍ, 

ᐊᑐᖅᖢᒍ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 40, ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᐃᓱᒪᖅᓱᕐᓗᓂ ᕿᒥᕐᕈᓇᖕᓂᕐᒥᒃ ᐱᒋᐊᖅᑎᑦᑎᔪᓐᓇᖅᑐᖅ.  ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᕿᒥᕐᕈᓇᖕᓂᕐᒥᒃ ᐱᒋᐊᖅᑎᑦᑎᔪᓐᓇᖅᐳᖅ ᐅᖃᐱᓘᒻᒥᒃ ᑐᓂᔭᐅᓚᐅᓐᖏᒃᑲᓗᐊᕐᓗᓂ 

ᐱᔪᓐᓇᕐᓂᕐᒥᑕ ᐃᓗᐊᓃᑉᒍᑦ, ᕿᒥᕐᕈᓇᖕᓂᖅᑕᖃᕆᐊᖃᕋᓱᒋᒍᓂ ᑲᔪᓯᑎᑦᑎᔪᓐᓇᕐᓗᓂ.  

ᑕᐃᒪᐃᒃᑲᓗᐊᖅᑎᓪᓗᒍ, ᐃᖕᒥᓂᒃ ᕿᒥᕐᕈᓇᖕᓂᕐᒥᒃ ᑲᔪᓯᑎᑦᑎᔪᓐᓇᖅᑐᖅ ᐅᖃᐅᓯᐅᔪᖅ 

ᒪᓗᖕᓈᕿᒃᐸᑦ ᓯᖁᒥᑦᑎᑐᐃᓐᓇᕆᐊᖃᖅᐸᓪᓗ ᐱᖁᔭᕐᔪᐊᕐᒥᒃ, ᐊᒻᒪ ᑕᖅᑲᒃᑯᓄᖓ 

ᕿᒥᕐᕈᓇᖁᔾᔪᑕᐅᒃᐸᑦ ᐋᖅᑭᒃᑕᐅᖁᔭᐅᒃᐸᓪᓗ ᐊᑲᐅᓐᖏᓕᐅᕈᑦ.  ᐃᓱᒪᖃᖅᑐᖓ ᑖᒃᑯᐊᒃ 

ᑕᒪᒃᑮᒃ ᐊᑐᖅᑑᒃ ᑕᒪᑐᒪᓂ ᐊᑲᐅᓐᖏᓕᐅᕈᒻᒥ. 

ᕿᒥᕐᕈᔭᖅ ᓯᖁᒥᑦᑎᑐᐃᓐᓇᕆᐊᖃᓚᐅᖅᑐᖅ ᒪᓕᒐᓕᐅᖅᑎᐅᖃᑕᐅᔪᒧᑦ 

ᓂᕈᐊᖅᑕᐅᓯᒪᔪᒧᑦ ᒪᓕᒡᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ.  ᕿᒥᕐᕈᓇᖕᓂᖅ 

ᐱᔾᔪᑎᒋᓪᓗᒍ, ᑕᕝᕙ ᑐᑭᓯᓇᓱᒃᐸᕋ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ 

ᓯᖁᒥᑦᑎᓚᐅᕐᒪᖔᖅ ᓇᓕᐊᑐᐃᓐᓇᕐᓂᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᓂᒃ 

ᐊᖏᖅᓯᒍᓂ ᑲᔪᓯᑎᑦᑎᒍᓂᓘᓐᓃᑦ ᐊᐃᑉᐸᖓᑕ ᑎᒃᑯᐊᖅᑕᐅᓂᖓᓂᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᕐᓂᐊᖅᑕᖓᑕ ᐃᓂᖓᓄᑦ. 

ᐅᑯᐊᖑᕗᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ ᑕᒪᑐᒧᖓ ᐊᑐᖅᑐᑦ: 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ S.Nu. 2001,c.7  

ᒪᓕᒐᓕᐅᖅᑎᓕᒫᓄᑦ ᐊᑐᖅᑐᑦ 

ᐊᖏᕈᑎᓄᑦ ᐊᖏᖅᓯᒪᓂᕐᒧᓪᓗ ᐊᑐᖅᑐᑦ ᑭᓱᑐᐃᓐᓇᕐᓄᑦ 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 4 ᑲᑎᓪᓗᒋᑦ 20−ᖑᑎᓪᓗᒋᑦ 

 

4.  ᐊᑐᓂ ᒪᓕᒐᓕᐅᖅᑏᑦ ᐃᒪᐃᓕᐅᕆᐊᖃᖅᐳᑦ  

(a) ᑎᑎᕋᕐᕕᖓᓂ ᐱᔭᒃᓴᖅᑖᕆᓯᒪᔭᒥᓂᒃ ᐊᐅᓚᑦᓯᓗᓂ ᐊᒻᒪ ᐋᖅᑭᒃᓱᕐᓗᓂᒋᑦ 

ᐃᒻᒥᒧᑦ ᑐᕌᖓᔪᑦ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕐᓂᐊᓐᖏᓐᓇᒥ 

ᑕᑎᒋᔭᐅᔪᓐᓇᕐᓂᐊᕋᒥᓗ, ᓱᓕᑦᑎᐊᕐᓂᕐᒥᒃ, ᑐᕌᒐᖃᕐᓂᕐᒥᒃ ᐃᓚᐃᓐᓈᕆᓐᖏᓐᓂᕐᒥᒡᓗ 

ᑐᓐᖓᕕᖃᕐᓗᓂ; 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ 

8. ᒪᓕᒐᓕᐅᖅᑎ ᐃᓱᒪᓕᐅᕆᐊᖃᓐᖏᓚᖅ ᐃᓚᒋᔭᐅᖃᑕᐅᔭᕆᐊᖃᓐᖏᓚᕐᓗ 

ᐃᓱᒪᓕᐅᕐᒥᕐᒥᒃ ᐱᔭᒃᓴᒥᒍᑦ ᐱᔪᓐᓇᕐᓂᖅᑖᕆᓯᒪᔭᒥᒍᓪᓗ, ᐅᕝᕙᓘᓐᓃᑦ 

ᐃᖅᑲᓇᐃᔮᒥᒍᑦ ᐱᓕᕆᓗᓂ ᖃᐅᔨᒪᓗᓂ, ᐅᕝᕙᓘᓐᓃᑦ ᖃᐅᔨᒪᓪᓗᐊᕐᓗᓂ 

ᐱᕚᓪᓕᐅᑎᒋᔪᓐᓇᕐᓂᕐᒥᓂᒃ, ᐅᕝᕙᓘᓐᓃᑦ ᑕᐃᒫᑦᑎᐊᖑᓐᖏᑦᑐᖅ ᐊᓯᒥᒃ 

ᐱᕚᓪᓕᖅᑎᑦᑎᓗᓂ. 

  



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 5 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

3. ᐱᒋᐊᕐᓂᕕᓂᐊ 

 

A. ᒥᓂᔅᑕᐃᑦ ᑲᑎᒪᔨᒃᓴᖏᑦᑕ ᓂᕈᐊᖅᑕᐅᓂᖏᑦ ᐱᔭᒃᓴᖅᑖᖅᑎᑕᐅᓂᖏᓪᓗ 

ᐱᖓᓲᔪᖅᑐᖓᓂ ᒪᓕᒐᓕᐅᖅᑏᑦ ᓂᕈᐊᖅᑕᐅᓚᐅᖅᑐᑦ ᐊᒃᑑᐸ 25, 2021−ᒥ.  

ᑭᖑᓂᑦᑎᐊᖓᒍᑦ, ᓄᕕᐱᕆ 15, 2021−ᖑᓕᖅᑎᓪᓗᒍ ᒪᓕᒐᓕᐅᖅᑏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓄᓇᕗᒻᒥ ᓯᕗᓕᖅᑎᓂᒃ ᕿᒥᕐᕈᓇᖕᓂᐊᕐᕕᐊᑕ ᐅᓪᓗᖓᓂᒃ 

ᖃᓄᕐᓗ ᐋᖅᑭᒃᓯᒪᓂᐊᕐᒪᖔᕐᒥᓂ.  ᑕᐃᒃᑯᓄᖓ ᖃᓄᖅ ᑕᒪᓐᓇ ᐱᕙᓪᓕᐊᔾᔪᓯᖃᕐᒪᖔᑦ 

ᓇᓗᔪᑦ, ᓯᕗᓕᖅᑎᓂᒃ ᕿᒥᕐᕈᓇᖕᓂᖃᖃᑦᑕᖅᐳᑦ ᓂᕈᐊᖅᑕᐅᓯᒪᔪᑦ ᐊᑎᕐᒥᓂᒃ 

ᓴᒡᕙᐃᓪᓗᑎᒃ ᓂᕈᐊᖅᑕᐅᔪᒪᓂᕐᒧᑦ ᐅᖃᖅᑎᐅᑉ, ᓯᕗᓕᖅᑎᐅᑉ ᐊᒻᒪ ᒥᓂᔅᑕᐃᑦ 

ᑲᑎᒪᔨᖏᑕ ᐃᓂᖏᓐᓄᑦ.  ᐱᕙᓪᓕᐊᔪᒃᑰᖅᑎᑕᐅᓚᐅᖅᑐᖅ ᑕᒪᑐᒧᖓ ᑐᕌᖓᔪᑦ ᐅᐃᒍᖓ 

3−ᒦᑦᑐᖅ. 

ᓯᕗᓕᖅᑎᑦ ᕿᒥᕐᕈᔭᐅᓂᖏᑦ ᐃᓱᓕᓚᐅᖅᑐᖅ ᓄᕕᐱᕆ 17, 2021−ᒥ, 

ᑖᓐᓇᐅᓕᖅᑎᓪᓗᒍ ᐅᖃᖅᑎ (ᑑᓂ ᐋᖁᐊᖅ, ᐅᖅᓱᖅᑑᖅ), ᓯᕗᓕᖅᑎ (ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ−ᓂᐊᖁᓐᖒᑦ) ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦ ᓇᓗᓇᐃᖅᑕᐅᓚᐅᖅᐳᑦ. (ᐅᐃᒍᖓ 

4).  ᖃᐅᑎᓪᓗᒍ ᑖᒃᑯᐊ ᐊᖏᖅᑎᑕᐅᓚᐅᖅᑐᑦ, ᓄᕕᐱᕆ 18, 2021−ᒥ. 

ᓯᕗᓕᖅᑎ ᐱᔪᓐᓇᕐᓂᖅᑖᖅᑎᑕᐅᓯᒪᕗᖅ ᑐᓂᐅᖅᑲᐃᔪᓐᓇᕐᓂᕐᒥᒃ ᐊᑐᓂ ᐱᔭᒃᓴᖏᓐᓂᒃ.  

ᐅᖃᐅᓯᕆᔭᕗᑦ ᒪᓕᒡᓗᒍ ᒥᓂᔅᑕ ᐋᑕᒥ ᐋᕆᐊᖅ ᓚᐃᑦᔅᑑᓐ, ᐃᖃᓗᐃᑦ−ᒪᓂᕋᔭᒃ, 

ᑎᒃᑯᐊᖅᑕᐅᓚᐅᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᓐᖑᖅᑎᑕᐅᓪᓗᓂ.  ᐊᓯᖏᓐᓂᒃ 

ᑐᓂᐅᖅᑲᖅᑕᐅᓚᐅᕐᒥᔪᖅ ᐱᔭᒃᓴᓂᒃ, ᐱᓗᐊᕐᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᑮᓇᐅᔾᔭᒃᓵᖏᓐᓄᓪᓗ ᑲᑎᒪᔨᓂᒃ ᐊᒻᒪ 

ᒥᓂᔅᑕᐅᓪᓗᓂ ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᔩᑦ ᑲᑎᒪᔨᖏᑦ. 

ᑖᒃᑯᓄᖓ ᑎᒃᑯᐊᖅᑕᐅᓂᖓᓂ, ᒥᓂᔅᑕ ᓚᐃᑦᔅᑑᓐ ᐊᐃᑉᐸᖓ ᐊᖓᔪᖅᑳᕆᔭᐅᓚᐅᖅᑐᖅ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐃᖅᑲᓇᐃᔮᓪᓗ ᖃᐅᔨᓴᖅᑕᐅᓂᖏᓐᓄᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂ.  ᐅᔾᔨᕈᓱᖕᓂᐊᖅᐳᓯ ᑖᓐᓇ ᐃᖅᑲᓇᐃᔮᖅ 

ᐊᖓᔪᖅᑲᐅᑕᐅᖃᑕᐅᖕᒪᑦ ᐊᑐᓪᓚᕆᒃᖢᓂᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂ.  ᑖᓐᓇ 

ᐃᖅᑲᓇᐃᔮᖅ ᐊᒥᓱᓂᒃ ᐱᕐᔪᐊᓂᒃ ᐱᔭᒃᓴᓂᒃ ᐃᓗᓕᖃᐅᖅᑐᖅ, ᐃᓚᖃᖅᖢᑎᒃ 

(ᑖᒃᑯᑑᓐᖏᒃᑭᓪᓗᑎᒃ): 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 6 ᑲᑎᓪᓗᒋᑦ 20−ᖑᑎᓪᓗᒋᑦ 

 

 ᐊᐅᓚᑦᓯᔨᐅᓪᓗᓂ ᐋᔩᖃᑎᒌᖕᓂᕐᒧᑦ ᐊᖏᕈᓯᐅᕐᓂᐅᑉ ᖃᓄᐃᑉᐸᓪᓕᐊᖕᒪᖔᖓ 

ᒪᓕᒡᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑦ, ᐃᓚᓕᐅᓪᓗᒍ 

ᐋᔩᖃᑎᒌᒃᑎᓄᑦ ᐊᖓᔪᖅᑳᖅ ᐃᓘᓐᓇᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐋᔩᖅᑎᓕᒫᖏᓐᓄᑦ; 

 ᐊᐅᓚᑦᓯᔨᐅᓪᓗᓂ ᐃᖅᑲᓇᐃᔭᖅᑎᑦᑎᔩᑦ/ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖃᑎᒌᖕᓂᖏᑦᑲᔪᓯᑦᑎᐊᖁᓪᓗᒍ ᐱᐅᓂᖅᐹᖑᖁᓪᓗᒍᓗ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᔨᑦᑎᕈᑏᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓂ; 

 ᐅᓐᓂᕐᓘᑕᐅᔪᑦ, ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ ᐅᖃᐱᓘᑕᐅᔪᑦ ᐊᒻᒪ 

ᐊᖏᖃᑎᒌᒍᓐᓇᐃᓪᓕᔪᓅᖓᔪᓕᒫᑦ ᐱᓕᕆᐊᕆᓪᓗᓂᒋᑦ. 

 

ᐃᖅᑲᓇᐃᔮᑉ ᖃᓄᐃᑦᑐᓂᒃ ᐃᓗᓕᖃᐅᕐᓂᖓ ᒥᓂᔅᑕ ᓚᐃᑦᔅᑑᓐ ᐊᐃᑉᐸᖓᑕ 

ᐱᓕᕆᐊᕆᖃᑦᑕᖅᑕᖏᑦ ᐅᑯᓄᖓ ᐅᐃᒍᓕᖅᓯᒪᔪᓂ 5−ᒦᑦᑐᖅ. 

ᐊᐅᓚᑦᓯᔨ ᐅᓂᒃᑳᖅᑕᖃᑦᑕᖅᑐᖅ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᐊᓄᑦ, 

ᐃᖅᑲᓇᐃᔭᖅᑐᓕᕆᓂᐅᑉ ᐊᐅᓚᑦᓯᕕᐊᓂ.  ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᐅ ᒥᓂᔅᑕ 

ᑐᖏᓕᐊᓄᑦ ᐅᓂᒃᑳᖅᑕᓲᖅ.  ᐅᓂᒃᑳᖅᑕᐅᓯᖏᑦ ᐃᒪᓐᓇ ᐋᖅᑭᒃᓯᒪᔪᑦ: 

ᒥᓂᔅᑕ 

 

ᒥᓂᔅᑕᐅᑉ ᑐᖏᓕᐊ 

 

ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᐊ, ᐊᐅᓚᑕᐅᔪᓄᑦ 

 

ᐊᖓᔪᖅᑳᖅ, ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔮᓪᓗ ᖃᐅᔨᓴᖅᑕᐅᓂᖏᓐᓄᑦ 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 7 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

ᑐᖏᓕᕇᒃᑐᖅᓯᒪᔪᑦ ᐊᔾᔨᖏᑦ ᐊᑦᑕᑕᖅᑎᑕᐅᓯᒪᔪᑦ ᐅᐃᒍᖓ 6−ᒥ. 

ᑕᐃᔅᓱᒪᓂ ᒥᓂᔅᑕᐃᑦ ᑲᑎᒪᔨᖏᑦ ᐱᔭᒃᓴᖅᑖᖅᑐᖅᑎᑕᐅᓯᒪᓕᖅᑎᓪᓗᒋᑦ, ᒥᓂᔅᑕ ᓚᐃᑦᔅᑑᓐ 

ᐊᐃᑉᐸᖓ ᓄᖅᑲᕐᓂᐊᕐᓂᕐᒥᓂᒃ ᖃᐅᔨᒃᑲᐃᓚᐅᖅᓯᒪᔪᖅ ᐊᒃᑑᐸ 18, 2021−ᒥ, 

ᓄᖅᑲᕐᕕᒃᓴᖓᓗ ᐅᓪᓗᓕᖅᓯᒪᓪᓗᓂ ᔭᓄᐊᕆ 28, 2022−ᒥ.  ᑕᐃᒪᐃᒃᑲᓗᐊᖅᑎᓪᓗᒍ, 

ᑕᒪᓐᓇ ᐊᑐᖅᑎᓪᓗᒍ ᐃᖅᑲᓇᐃᔭᐃᓐᓇᓚᐅᖅᑐᖅ. 

ᐊᒻᒪ, ᑕᐃᔅᓱᒪᓂ ᒥᓂᔅᑕ ᓚᐃᑦᔅᑑᓐ ᑎᒃᑯᐊᖅᑕᐅᒐᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᓂᕐᒧᑦ, 

ᓯᕗᓕᖅᑎ ᐃᓗᓕᖃᐅᑯᓘᔭᖅᑐᓂᒃ ᐱᓯᒪᓚᐅᓐᖏᑦᑐᖅ ᐅᖃᖃᑎᖃᓪᓚᑦᑖᓚᐅᕋᓂᓗ 

ᓂᕈᐊᖅᑕᐅᓵᖅᑐᓂᒃ ᒥᓂᔅᑕᐃᑦ ᑲᑎᒪᔨᖏᓐᓂᒃ ᐊᔾᔨᒌᓐᖏᑦᑐᓄᑦ ᑎᒃᑯᐊᖅᑕᐅᓯᒪᓂᖏᑦᑕ 

ᒥᒃᓵᓄᑦ, ᐊᐱᕆᔪᖃᓚᐅᓐᖏᖢᓂᓗ ᒥᓂᔅᑕᐃᑦ ᑲᑎᒪᔨᖏᑦ ᐃᒻᒥᒧᑦ 

ᐊᒡᕕᐊᕈᑎᖃᑐᐃᓐᓇᕆᐊᖃᕐᓂᖏᓐᓂᒃ ᑎᒃᑯᐊᖅᑕᐅᓚᐅᓐᖏᓐᓂᕐᒥᓂᒃ ᐱᔭᒃᓴᖅᑖᒥᓄᑦ.  

ᓯᕗᓕᖅᑎ ᐅᖃᓚᐅᖅᑐᖅ ᐅᔾᔨᖅᓱᑦᑎᐊᓚᐅᖅᑐᕉᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓕᖃᑕᐅᔪᒪᔪᑦ 

ᐅᖃᐅᓯᖏᓐᓂᒃ, ᐱᓗᐊᕐᓗᒍ ᖃᓄᐃᓕᐅᖃᑦᑕᓚᐅᖅᓯᒪᖕᒪᖔᖏᑦ ᐱᓕᕆᐊᕕᓂᕐᒥᓂ, 

ᐊᔪᓐᖏᓐᓂᕆᔭᖏᓐᓂᒃ ᐊᒻᒪ ᐱᔪᒥᒃᓱᒃᑕᖏᓐᓂᒃ.  ᒪᓕᒐᓕᐅᖅᑎᓂᒃ 

ᐅᖃᓪᓚᖃᑎᖃᖃᑦᑕᓚᐅᕐᒥᔪᑦ ᓯᕗᓕᖅᑎᑦ ᕿᒥᕐᕈᔭᐅᓂᖓ ᐃᓱᓕᓚᐅᓐᖏᑎᓪᓗᒍ 

ᐱᔾᔪᑎᒋᓪᓗᒋᑦ ᒪᓕᒐᓕᐅᖅᑏᑦ ᖃᓄᐃᑦᑐᓕᕆᔪᒪᓂᖏᑦ. 

ᒥᓂᔅᑕ ᓚᐃᑦᔅᑑᓐ ᐅᖃᓚᐅᕐᒥᔪᖅ ᐅᖃᓪᓚᖃᑎᖃᒐᓛᓚᐅᕐᓂᕐᒥᓂᒃ ᓯᕗᓕᖅᑎᒥᒃ ᓯᕗᓕᖅᑏᑦ 

ᕿᒥᕐᕈᔭᐅᓚᐅᓐᖏᓐᓂᖏᓐᓂ, ᑕᐃᑲᓂᓗ ᓇᓗᓇᐃᔭᐃᓪᓗᓂ ᖃᓄᐃᑦᑐᓂᒃ 

ᐊᔪᓐᖏᓛᖃᕐᒪᖔᕐᒥ ᐊᒻᒪ ᐊᔪᕐᓂᖅᐹᖃᕐᒪᖔᕐᒥᓂ, ᐊᒻᒪ ᐃᖅᑲᓇᐃᔮᕆᖃᑦᑕᖅᓯᒪᔭᒥᓂᒃ ᐊᒻᒪ 

ᖃᓄᐃᓕᐅᕈᓐᓇᕐᓂᕐᒥᓂ.  ᐅᖃᓚᐅᕐᒥᔪᖅ ᓯᕗᓕᖅᑎᒥᒃ ᖃᐅᔨᒃᑲᐃᓚᐅᕐᓂᕐᒥᓂᒃ ᐊᐃᑉᐸᖓ 

ᓇᓂ ᐃᖅᑲᓇᐃᔮᕐᒪᖔᖓᓂᒃ.  ᒥᓂᔅᑕ ᓚᐃᑦᔅᑑᓐ ᐊᒻᒪ ᓯᕗᓕᖅᑎᐅᑉ ᐃᖅᑲᐅᒪᔭᖏᑦ 

ᑕᒪᒃᑯᓄᖔᖅᑐᑦ ᐊᔾᔨᒌᓐᖏᒐᓛᕐᓂᖃᐅᓚᐅᖅᑐᑦ.  ᓯᕗᓕᖅᑎ ᐃᖅᑲᐅᒪᓐᖏᑦᑐᖅ ᒥᓂᔅᑕ 

ᓚᐃᑦᔅᑑᓐ ᐅᖃᐅᔾᔨᓚᐅᕐᒪᖔᖓ ᐊᐃᑉᐸᖓ ᐃᖅᑲᓇᐃᔭᕐᓂᖓᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐊᖓᔪᖅᑲᐅᑕᐅᖃᑕᐅᓪᓗᓂ ᑕᐃᑲᓂ ᓯᕗᓕᖅᑏᑦ ᖃᐅᔨᓴᖅᑕᐅᑎᓪᓗᒋᑦ.  ᐅᖃᕈᓐᓇᖅᑐᖓ 

ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᓄᑦ ᑎᒃᑯᐊᖅᑕᐅᓂᖅ ᐊᖏᖅᑕᐅᓚᐅᖅᑐᖅ ᒥᓂᔅᑕ 

ᓚᐃᑦᔅᑑᓐᒧᑦ ᐊᒻᒪ ᖃᐅᔨᒃᑲᖅᑕᐅᓪᓗᓂ ᓯᕗᓕᖅᑎ, ᓯᕗᓕᖅᑎᓗ ᖃᐅᔨᒪᓪᓗᓂ 

ᐃᒡᓗᒥᐅᑕᖃᑎᒌᖕᓂᒃ ᐊᒻᒪ ᐃᒻᒥᒧᑦ ᐊᒡᕕᐊᕈᑕᐅᑐᐃᓐᓇᕆᐊᖃᕐᓂᖓᓂᒃ. 

 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 8 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᓯᕗᓕᖅᑏᑦ ᖃᐅᔨᓴᖅᑕᐅᓚᐅᓐᖏᓐᓂᖏᓐᓂ, ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ 

ᐃᓕᓐᓂᐊᖅᑎᑕᐅᑦᑎᐊᓚᐅᖅᑐᑦ ᖃᓄᖅ ᒪᓕᒐᓕᐅᕐᕕᒃ ᐊᐅᓚᓂᖃᖃᑦᑕᕐᒪᖔᖓ, 

ᒪᓕᒐᓕᐅᕐᕖᑦ ᖃᓄᖅ ᐱᐅᓯᖃᕐᒪᖔᖏᑦ ᐊᒻᒪ ᐊᔾᔨᒌᓐᖏᑦᑐᑦ ᐱᓕᕆᕖᑦ ᐱᔭᒃᓴᒥᓂ 

ᓱᑯᑦᑎᐊᓃᓕᕐᒪᖔᖏᑦ.  ᖄᒃᑲᓐᓂᐊᒍᑦ, ᓇᓗᓇᐃᔭᐃᕝᕕᒋᑦᑎᐊᓚᐅᖅᓯᒪᔭᒃᑲ ᓂᕈᐊᖅᑕᐅᓯᒪᔪᑦ 

ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᑦ ᐊᖏᕈᑎᒋᔭᖏᓪᓗ ᖃᓄᐃᑦᑑᖕᒪᖔᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ.  ᐅᓂᒃᑲᐅᑎᑦᑎᐊᕌᓂᒃᑲᒃᑭᑦ 

ᐃᖃᓗᖕᓃᖏᓐᓇᓚᐅᖅᑐᖓᖓ ᑲᑎᒪᖃᑎᒋᔭᐅᔪᒪᒍᒪ ᖃᓄᐃᑦᑐᑐᐃᓐᓇᐃᑦ ᐱᓪᓗᒋᑦ 

ᐊᑐᐃᓐᓇᐅᓂᐊᕋᒪ, ᐊᐱᖅᑯᑎᒃᓴᖃᖅᐸᑕᓘᓐᓃᑦ ᐃᓱᒫᓘᑎᖃᖅᐸᑕᓘᓐᓃᑦ.  ᒪᓕᒐᓕᐅᖅᑏᑦ 

22−ᖑᑎᓪᓗᒋᑦ ᑲᑎᒪᖃᑎᖃᓚᐅᖅᑐᖓ 20−ᓂᒃ.  ᒥᓂᔅᑕ ᓚᐃᑦᔅᑑᓐ ᐱᕕᖃᕋᓗᐊᖅᖢᓂ 

ᑲᑎᒪᖃᑎᒋᓚᐅᓐᖏᑕᕋ. 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᓂᕈᐊᖅᑕᐅᓯᒪᓕᖅᑎᓪᓗᒋᑦ ᒐᕙᒪᓕᕆᔨᒃᑯᑦ ᐊᖓᔪᖅᑲᐅᑎᖏᑦ 

ᐃᓗᓕᖃᐅᑯᓘᔭᖅᑐᓂᒃ ᐃᓕᓐᓂᐊᖅᑎᓚᐅᖅᑕᖏᑦ, ᐃᓚᒋᔭᐅᖃᑕᐅᓪᓗᑎᒃ ᐃᒻᒥᒧᑦ 

ᐊᒡᕕᐊᕈᑎᖃᕐᓂᖅ ᐊᒻᒪ ᐃᓚᒌᓗᐊᖅᑐᑦ ᖃᓄᐃᓕᐅᕆᐊᖃᕐᓂᖏᑦ.  ᒥᓂᔅᑕᐃᑦ ᑎᑎᖅᑲᓂᒃ 

ᑐᓂᔭᐅᓚᐅᕐᒥᔪᑦ ᒥᓂᔅᑕᐃᑦ ᒪᓕᒐᖏᑦᑕ ᐅᖃᓕᒫᖏᓐᓂᒃ (ᑖᒃᑯᐊ ᑕᐃᓂᐊᕆᓪᓗᒋᑦ 

ᐅᑯᑎᒎᓇᖅ ᐅᓂᒃᑳᖅᑎᒍᑦ).  ᒥᓂᔅᑕ ᓚᐃᑦᔅᑑᓐ ᒐᕙᒪᓕᕆᔨᒃᑯᑦ ᐊᖓᔪᖅᑲᐅᑎᖏᓐᓂᒃ 

ᖃᐅᔨᒃᑲᐃᓚᐅᓐᖏᑦᑐᑦ ᐊᐃᑉᐸᖓ ᐃᖅᑲᓇᐃᔭᖅᑐᓕᕆᕕᖕᒥ ᐃᖅᑲᓇᐃᔭᕐᓂᖓᓂᒃ.  

ᐅᖃᑐᐃᓐᓇᓚᐅᖅᑐᖅ “ᑭᒃᑯᓕᒫᑦ ᖃᐅᔨᒪᔪᑦ”. 

B. ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑖᑕ ᑎᒃᑯᐊᖅᑕᐅᓚᐅᕐᓂᖓ ᖃᓅᓚᐅᕐᒪᖔᖓ 

 

ᖃᐅᔨᒪᔪᐃᓐᓇᐅᖅᑰᖅᑐᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊ ᐃᖅᑲᓇᐃᔭᕐᕕᒋᓪᓗᒍ 

ᐅᖁᒪᐃᑦᑑᓂᖓᓂᒃ.  ᐃᖅᑲᓇᐃᔭᖅᑐᓕᕆᓂᖅ ᐅᔾᔨᖅᓱᑦᑎᐊᕆᐊᖃᕐᓇᖅᐳᖅ, ᐊᓯᖏᓪᓗ 

ᐱᔭᒃᓴᑦ ᐊᒥᓲᑎᓪᓗᒋᑦ, ᐃᖅᑲᓇᐃᔭᖅᑏᓪᓗ ᖃᐅᔨᒪᔨᑕᖃᕈᒪᔪᑦ ᐅᖃᐅᔾᔭᐅᔪᒪᔪᓪᓗ, 

ᐊᔪᓐᖏᓂᖅᐹᕐᒥᒎᕈᓐᓃᕈᓐᓇᕐᒪᑕ ᓴᓐᖏᔫᖏᓐᓇᕈᓐᓇᓐᖏᒻᒪᑕᓗ.  

ᐅᖁᒪᐃᒃᓴᐱᒃᓯᓐᓇᕋᓗᐊᖅᑎᓪᓗᒋᑦ ᐅᖁᒪᐃᔾᔪᑕᐅᒃᑲᓐᓂᓚᐅᖅᑐᖅ ᓄᕙᒡᔪᐊᕐᓈᓗᒃ, 

ᐃᖅᑲᓇᐃᔭᖅᑏᑦ ᐃᓄᑑᑲᑕᒋᐊᖃᖅᖢᑎᒃ ᐃᓚᔮᕇᑦ ᐊᒻᒪ ᐃᓱᒫᓘᑎᖃᕐᓂᖅ 

ᐋᓐᓂᐊᓕᕐᓂᐊᕐᒪᖔᑦ ᒪᑭᒪᑦᑎᐊᖏᓐᓇᕈᓐᓇᕐᓂᐊᕐᒪᖔᑦ. 

 

ᖄᒃᑲᓐᓂᐊᒍᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᑐᖏᓕᐊ ᑲᒪᔪᒃᓴᒫᖑᕗᖅ ᓄᓇᕗᑦ 

ᒐᕙᒪᒃᑯᑦ ᐃᒡᓗᖁᑎᖏᑕ ᒪᑐᔭᐅᖃᑦᑕᕐᓂᖏᓐᓂᒃ ᓯᓚ ᐱᔾᔪᑎᒋᓪᓗᒍ ᐊᓯᖏᓪᓘᓐᓃᑦ 

ᐊᑦᑕᓇᖅᑐᒦᓐᓂᐊᓐᖏᒻᒪᑕ.  ᑕᒪᓐᓇ ᑕᐃᕙᕋ ᑕᒪᓐᓇ ᐱᔭᒃᓴᖅ ᖃᐅᑕᒫᖅᓯᐅᑕᐅᖕᒪᑦ, 

ᓄᖅᑲᕈᓐᓇᕋᓂ ᐊᒻᒪ ᐱᕐᔪᐊᖑᓪᓗᓂ, ᑕᐃᒪᐃᓐᓂᖓᓄᓪᓗ ᑕᐃᒪᓐᖓᓕᒫᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᐊᑕ ᐃᓂᐊ ᐃᓐᓄᒃᑕᐅᓯᒪᐃᓐᓇᐅᔭᕆᐊᓕᒃ. 

 

ᑭᖑᓪᓕᕐᒥᒃ, ᑖᓐᓇ ᐱᓕᕆᕕᒃ, ᐊᓯᖏᓪᓗ ᐱᓕᕆᕖᑦ, ᐃᖅᑲᓇᐃᔭᖅᑎᑭᒃᓴᖅᑐᕐᔪᐊᒻᒪᕇᑦ, 

ᐱᓕᕆᕕᖕᒦᑦᑐᓪᓗ ᖄᒃᑲᓐᓂᐊᒍᑦ ᐅᖁᒪᐃᑦᑐᖅᓯᐅᒃᑲᓐᓂᒻᒪᕆᒃᖢᑎᒃ. 

 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 9 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᑕᒪᑐᒪᓂ ᓇᓗᓇᐃᖅᓯᔪᒪᖕᒥᔪᖓ ᖃᓄᐃᑦᑐᑐᐃᓐᓇᕐᒥᒃ ᐃᓱᒫᓘᑕᐅᔪᒥᒃ ᓇᓕᐊᑐᐃᓐᓇᕐᒧᑦ 

ᒪᓕᒐᓕᐅᖅᑎᒧᑦ ᐅᖃᐅᓯᐅᔪᖅ ᐱᔾᔪᑎᖃᒡᒍᔪᖅ ᐃᖅᑲᓇᐃᔭᖅᑐᓕᕆᓂᕐᒥᒃ.  ᑕᐃᒃᑯᐊ 

ᐊᑐᖅᑕᐅᓚᐅᖅᑐᑦ ᓄᕕᐱᕆ 18, 2021 (ᒥᓂᔅᑕᐃᑦ ᒥᓂᔅᑕᖃᕐᕕᖏᑕ ᐃᓕᔭᐅᓂᖏᑦᑕ 

ᐅᓪᓗᐊ) ᐊᒻᒪ ᔭᓄᐊᕆ 28, 2022 (ᒥᓂᔅᑕᐅᑉ ᐊᐃᑉᐸᖓᑕ ᓄᖅᑲᕐᓂᐊᕐᓂᕐᒥᑕ 

ᓇᓗᓇᐃᖅᓯᕕᐊ) ᐊᑯᓐᓂᐊᓂ, ᑕᐃᒪᐃᑦᑐᑦ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓇᔭᓚᐅᓐᖏᑦᑐᑦ 

ᒥᓂᔅᑕ ᓚᐃᑦᔅᑑᓐᒧᑦ ᓇᓕᐊᖕᓄᑐᐃᓐᓇᖅ ᒪᓕᒐᓕᐅᖅᑎᒧᑦ ᐱᔾᔪᑎᒋᓪᓗᒍ ᐊᐃᑉᐸᖓᑕ 

ᐃᖅᑲᓇᐃᔭᔭᕐᓂᖓ.  ᑕᒪᓐᓇ ᑕᒪᒃᑯᓄᖓ ᐊᑕᓐᖏᑦᑐᖅ ᐃᓚᒋᔭᐅᓐᖏᑦᑐᕐᓗ 

ᑎᒃᑯᐊᖅᑕᐅᓚᐅᕐᓂᖓᓄᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᕐᓂᐊᖅᑕᖓᓄᑦ.  ᐊᓯᐊᒍᖔᖅ ᑕᑯᓗᒍ, 

ᒥᓂᔅᑕ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᓂᒃ ᓇᓗᓇᐃᖅᓯᓇᔭᖅᑐᖅ ᓇᓕᐊᑐᐃᓐᓇᕐᓂ 

ᐊᐅᓚᔾᔭᒃᑕᐅᔪᓂ, ᐃᓱᒪᓕᐅᕈᑕᐅᔪᓂ ᐊᐅᓚᑕᐅᔪᓂᓪᓘᓐᓃᑦ ᐊᐃᑉᐸᖓᑕ 

ᐱᔭᒃᓴᖅᑖᕆᓯᒪᓂᖓᑕ ᐃᓚᒋᒃᐸᐅᒃ. 

 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕕᒃ ᑕᐃᒪᓐᖓᓕᒫᖅ ᐃᖅᑲᓇᐃᔭᖅᑎᑭᒃᓴᖅᑐᑦ, 

ᑕᐃᒪᐃᓚᐅᖅᖢᓂᓗ ᑎᓯᐱᕆ 2021−ᒥ.  ᐊᑕᐅᓯᖅ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᐊ 

ᐃᖅᑲᓇᐃᔮᒥᓂᒃ ᕿᒪᐃᓚᐅᖅᑐᖅ, ᐊᓯᐊᓗ ᒥᓂᔅᑕᐅᑉ ᑐᖏᓕᐊ ᐃᓱᓕᑦᑎᓕᓚᐅᖅᖢᓂ 

ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᓄᓇᕗᑦ ᓯᓚᑖᓂ ᖃᕆᓴᐅᔭᒃᑯᑦ ᐃᖅᑲᓇᐃᔭᖅᖢᓂ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑕ ᑐᖏᓕᐊ, ᓰᓚ ᑯᓗᓛᖅ, ᓄᖅᑲᖓᑲᐃᓐᓇᕐᓂᐊᓚᐅᖅᑐᖅ 

ᑎᓯᐱᕆ 16, 2021 ᐊᒻᒪ ᔭᓄᐊᕆ 3, 2022 ᐊᑯᓐᓂᖓᓂ.  ᓄᖅᑲᖓᑲᐃᓐᓇᕈᒪᔾᔪᑏᑦ 

ᑐᓂᔭᐅᓚᐅᖅᑐᑦ ᓄᕕᐱᕆ 29, 2021−ᒥ ᐊᒻᒪ ᐊᖏᖅᑕᐅᓪᓗᑎᒃ ᒥᓂᔅᑕ ᓚᐃᑦᔅᑑᓐᒧᑦ.  

ᑕᐃᒫᑐᐃᓐᓇᖅ ᐱᐅᓯᕐᓂᒃ ᒪᓕᒃᑐᖅ.  ᐊᖓᔪᖅᑲᐅᑏᑦ ᓄᖅᑲᖓᑲᐃᓐᓇᕈᒪᔾᔪᑎᖏᑦ ᐊᒻᒪ 

ᐃᓇᖏᖅᑎᒋᓂᐊᖅᑕᖏᑕ ᑎᒃᑯᐊᖅᑕᐅᓂᖏᑦ ᑲᒪᒋᔭᐅᓲᑦ ᒥᓂᔅᑕᒧᑦ ᑖᔅᓱᒥᖓ ᐱᓕᕆᕕᖕ `ᒥᒃ 

ᐱᔭᒃᓴᖅᑖᖅᓯᒪᔪᒧᑦ.  ᑕᒪᒃᑯᓄᖓ ᐃᓱᒪᓕᐅᕈᑏᑦ ᑐᓂᔭᐅᒡᒍᔪᑦ ᒐᕙᒪᓕᕆᔨᒃᑯᑦ ᐱᓕᕆᕕᐊᓄᑦ.   

 

ᑕᐃᒪᐃᒃᑲᓗᐊᖅᑎᓪᓗᒍ, ᖁᓛᓂ ᓇᓗᓇᐃᖅᑕᕗᑦ ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ 

ᐊᖓᔪᖅᑲᐅᑏᑦ ᐱᔭᕐᓂᓐᖏᑦᑑᔾᔪᑕᐅᓚᐅᖅᑐᖅ ᒥᓂᔅᑕᐅᑉ ᑐᖏᓕᕆᑲᐃᓐᓇᕐᓂᐊᖅᑕᖓ 

ᖃᓄᐃᓕᐅᖅᑎᐅᓂᐊᕐᒪᖔᑦ ᖃᓄᐃᑦᑐᓂᒡᓗ ᐱᔭᒃᓴᖃᕐᓂᐊᕐᒪᖔᑦ ᒥᔅ ᑯᓗᓛᖅ 

ᓄᖅᑲᖓᑲᐃᓐᓇᕐᓂᖓᓂ.  ᐱᐅᓯᐅᕙᒃᑐᑦ ᒪᓕᒡᓗᒋᑦ, ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᐊ 

ᐃᓇᖏᖅᓯᑲᐃᓐᓇᕋᔭᖅᑐᖅ ᒥᓂᔅᑕᐅᑉ ᑐᖏᓕᐊᓂᒃ.  ᐃᖅᑲᓇᐃᔭᖅᑏᑦ ᐊᓯᖏᑦ ᒥᓂᔅᑐ 

ᓚᐃᑦᔅᑑᓐ ᐊᐃᑉᐸᖓᑕ ᐊᓯᖏᑦ ᐅᐸᒃᑕᐅᓚᐅᖅᑑᑏᒐᓗᐊᑦ, ᑭᓯᐊᓂ ᐊᔪᕐᓂᕋᖅᖢᑎᒃ 

ᐋᒃᑳᖅᖢᑎᒡᓘᓐᓃᑦ ᐱᔾᔪᑎᒃᓴᖃᐅᕋᒥᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓃᑦᑐᓂᒃ ᕿᓂᓚᐅᓐᖏᑦᑐᑦ ᐃᓐᓄᒃᑕᐅᓯᒪᑲᐃᓐᓇᕈᓐᓇᕐᒪᖔᖓ ᑐᖏᓕᐊᑕ 

ᐃᓂᖓ.  ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑖ ᕿᓚᒥᕈᓗᒃ ᐃᓕᓯᒪᓇᔭᖅᑐᖅ ᖁᕕᐊᓱᒡᕕᐅᓂᖓᓄᑦ 

ᒪᑐᓚᐅᖅᓯᒪᖕᒪᑕ ᑎᓯᐱᕆ 24, 2021-ᒥ ᔭᓄᐊᕆ 4, 2022-ᖑᕋᓱᖕᓂᖓᓄᑦ.  

“ᐃᓕᓯᒪᑲᐃᓐᓇᕋᔭᕐᓂᖓᑕ ᐊᑯᓂᐅᓂᖓ, ᒥᓂᔅᑕᐅᑉ ᑐᖏᓕᕆᑲᐃᓐᓇᕐᓗᓂᐅᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᑯᓂᐅᑎᒋᓇᔭᖅᑐᖅ 7-ᓄᑦ ᐅᓪᓗᓄᑦ ᐃᖅᑲᓇᐃᔭᕐᓗᓂ.  

ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑲᐅᒐᒪ ᖁᓛᓂ, ᑖᓐᓇ ᐃᖅᑲᓇᐃᔮᖅ 

ᐃᓐᓄᒃᑕᐅᓯᒪᓪᓚᕆᒋᐊᖃᓚᐅᖅᑐᖅ. 

 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 10 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᓰᓚ ᑯᓗᓛᖅ ᐃᓱᒪᓕᐅᓕᖅᑐᕕᓂᖅ ᒥᓂᔅᑕ ᓚᐃᑦᔅᑑᓐ ᐊᐃᑉᐸᖓ ᒥᓂᔅᑕᐅᑉ 

ᑐᖏᓕᕆᑲᐃᓐᓇᖅᐸᐅᑉ ᐊᑲᐅᓂᖅᐹᖑᓂᐊᕐᓂᖓᓂ ᐱᓕᒻᒪᒃᓯᒪᑦᑎᐊᕐᓂᖓᓄᑦ, 

ᖃᐅᔨᒪᑦᑎᐊᕐᓂᖓᓄᑦ ᐊᔪᓐᖏᓐᓂᖃᕐᓂᖓᓄᓪᓗ ᐃᖅᑲᓇᐃᔭᖅᑐᓕᕆᓂᕐᒥᒃ.  

ᐅᖃᖃᑎᒋᓚᐅᖅᖢᓂᐅᒃ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ, ᓰᓚ ᑯᓗᓛᖅ 

ᐅᖃᐅᔾᔭᐅᓚᐅᖅᑐᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᓂᒍᖅᑕᐅᔪᓐᓇᕋᓱᒋᔭᐅᓪᓗᓂ ᐊᓯᐊᒎᖔᖅᑐᒥᒃ 

ᐅᓂᒃᑳᖅᑕᕐᓂᕐᓂᐅᔪᒥᒃ ᐋᖅᑭᒃᓯᒃᐸᑕ − ᓲᕐᓗ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓ ᒥᓂᔅᑕᒥᒃ 

ᐅᖃᖃᑎᖃᖃᑦᑕᔾᔮᓐᖏᒻᒪᑦ ᑕᑯᖃᑦᑕᓐᖏᓪᓗᓂᐅᒡᓗ ᑕᒪᒃᑯᐊ ᓴᖅᑭᑉᐸᓪᓕᐊᔪᑦ ᐱᓪᓗᒋᑦ.  

ᐃᖃᓗᖕᓂ ᐊᑎᓕᐅᕆᔪᓐᓇᕋᔭᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑕᖏᓐᓄᑦ ᐊᑐᖅᑐᓂᒃ.  

ᒥᓂᔅᑕᐅᑉ ᑎᑎᕋᕐᕕᖓᓂᒃ ᐅᖃᖃᑎᖃᕆᐊᖃᖅᐸᑦ ᐊᖅᑯᑎᒋᔭᐅᖃᑦᑕᕋᔭᖅᑐᖅ ᒥᓂᔅᑕᐅᑉ 

ᑐᖏᓕᐊᑕ ᐃᑲᔪᖅᑎᖓ. 

 

ᑎᓯᐱᕆ 15, 2021−ᒥ, ᒥᓂᔅᑕᐅᑉ ᑐᖏᓕᐊ ᑯᓗᓛᖅ ᐊᖏᖅᑕᐅᓇᓱᓕᕐᒪᑦ ᒥᓂᔅᑕ 

ᓚᐃᑦᔅᑑᓐᒧᑦ ᑎᒃᑯᐊᖅᑕᐅᓂᐊᖁᓪᓗᓂᐅᒃ ᐊᐃᑉᐸᑕ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ 

ᐃᓂᖓᓄᑦ, ᒥᓂᔅᑕ ᐅᖃᐅᑎᓚᐅᖅᑕᖓ ᐊᓯᐊᒍᖔᖅ ᐅᓂᒃᑳᖅᑕᕐᓂᖅ ᐋᖅᑭᒃᑕᐅᓯᒪᓂᐊᖅᑐᖅ 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᐲᖅᓯᒪᖁᓪᓗᒍ.  ᒥᓂᔅᑕ ᓚᐃᑦᔅᑑᓐ ᐱᒋᐊᕐᓂᖓᓂ 

ᐃᓱᒫᓘᑎᖃᓚᐅᕋᓗᐊᖅᖢᓂ ᐊᐃᑉᐸᒐᑕ ᑎᒃᑯᐊᖅᑕᐅᓂᐊᕐᓂᖓᓂᒃ, ᑕᒪᓐᓇ 

ᐊᑐᓕᖅᑎᓚᐅᖅᑕᖓ ᑐᑭᓯᒃᑲᓐᓂᕋᓱᓐᖏᓪᖢᓂᐅᒃ ᐊᒻᒪ ᐊᑎᓕᐅᕆᓪᓗᓂ ᐊᖏᕐᓂᕐᒥᓂᒃ 

ᐊᐃᑉᐸᑕ ᑎᒃᑯᐊᖅᑕᐅᔪᓐᓇᕐᓂᐊᕐᒪᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᕐᓂᐊᖅᑕᖓᑕ ᐃᓂᖓᓄᑦ.  

ᒥᓂᔅᑕ ᓚᐃᑦᔅᑑᓐ ᐊᑎᓕᐅᕆᓚᐅᖅᑕᖏᑦᑕ ᐊᔾᔨᖏᑦ ᐅᑯᓇᓂ ᐅᓂᒃᑳᑦ ᐅᐃᒍᖏᓐᓂ 7-ᒦᑦᑐᖅ.  

ᓇᓗᓇᕈᓐᓃᖅᑐᖅ ᒥᓂᔅᑕᐅᑉ ᐊᐃᑉᐸᖓ ᑎᒃᑯᐊᖅᑕᐅᓂᖓ ᒥᓂᔅᑕᐅᑉ 

ᑐᖏᓕᕆᑲᐃᓐᓇᕐᓂᐊᖅᑕᖓᑕ ᐃᓂᖓᓄᑦ ᐋᖅᑭᒃᑕᐅᓚᐅᓐᖏᑦᑐᖅ ᒥᓂᔅᑕᒧᑦ, ᐊᒻᒪ 

ᐃᓱᒫᓘᑎᒋᓚᐅᖅᖢᓂᐅᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᖏᓚᐅᖅᑐᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᖅ 

ᐋᖅᑭᒃᑕᐅᓂᐊᕐᓂᕋᖅᑕᐅᓪᓗᓂ ᐅᓂᒃᑳᖅᑕᕐᓂᖅ ᐋᖅᑭᒋᐊᖅᑕᐅᓗᓂ ᐊᒻᒪ 

ᐅᖃᖃᑎᒋᔭᐅᖔᖃᑦᑕᕐᓗᓂ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᐊ. 

 

 

 

 

 

C. ᖃᓄᐃᓕᐅᕐᓂᐅᓕᓚᐅᖅᑐᖅ ᑎᒃᑯᐊᖅᑕᐅᕌᓂᒃᓯᒪᓕᖅᑎᓪᓗᒍ ᒥᓂᔅᑕᐅᑉ 

ᑐᖏᓕᐊᑕ ᐃᑲᔪᖅᑎᐊ 

ᒥᓂᔅᑕᐅᑉ ᑐᖏᓕᐊ ᓰᓚ ᑯᓗᓛᖅ ᒥᓂᔅᑕᐅᑉ ᑐᖏᓕᐊ ᑲᑎᒪᔨᓄᑦ, ᕗᔾᔨᓂᐊ ᒨᓐᔅ, ᒥᓂᔅᑕ 

ᓚᐃᑦᔅᑑᓐ ᐊᐃᑉᐸᑕ ᑎᒃᑯᐊᖅᑕᐅᓂᑲᐃᓐᓇᕐᓂᕋᖅᖢᓂᐅᒃ.  ᖃᐅᔨᒃᑲᐃᓚᐅᕐᒥᔪᖅ ᕗᔾᔨᓂᐊ ᒨᓐᔅ 

ᖃᓄᖅ ᐅᐅᓂᒃᑳᖅᑕᕐᓂᖅ ᐋᖅᑭᒋᐊᖅᑕᐅᖕᒪᖔᖓ ᐊᓯᐊᒎᖓᑎᑕᐅᓪᓗᓂ.  ᑕᐃᒪᓐᓇ 

ᐊᓯᐊᒍᖔᖅ ᐅᓂᒃᑳᖅᑕᕐᓂᐊᕋᓗᐊᖅᑎᓪᓗᒋᑦ, ᒥᔅ ᕗᔾᔨᓂᐊ ᒨᓐᔅ 

ᐃᓱᒫᓘᑎᖃᓯᑲᐅᑎᒋᓚᐅᖅᓯᒪᔪᖅ ᑎᒃᑯᐊᖅᑕᐅᓂᖓᓂᒃ, ᐊᒻᒪ ᑕᐃᒪᐃᓐᓂᖓᓄᑦ ᑎᓯᐱᕆ 20, 

2021-ᒥ ᐅᕝᕙᓘᓐᓃᑦ ᒥᒃᓴᐅᑎᖓᓂ, ᑕᒪᓐᓇ ᑎᒃᑯᐊᖅᓯᓂᖅ ᐊᐱᖅᑯᑎᒋᓕᓚᐅᖅᑕᖓ 

ᓯᕗᓕᖅᑎᒧᑦ.  ᓇᓗᓇᕈᓗᐊᖅᑎᓪᓗᒍ ᖃᖓᓪᓚᕆᒃ ᑕᒪᓐᓇ ᐅᖃᐅᓯᕆᔭᐅᓚᐅᕐᓂᖓᓂᒃ, 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 11 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᓇᓗᓇᕈᓐᓃᖅᑐᖅ ᐃᓕᓯᒪᑲᐃᓐᓇᕐᓂᐊᕐᓂᖓ ᐊᑎᓕᐅᖅᑕᐅᓚᐅᖅᑐᖅ ᒥᓂᔅᑕ ᓚᐃᑦᔅᑑᓐᒧᑦ.  

ᓯᕗᓕᖅᑎ ᒥᔅ ᒨᓐᔅᒥᒃ ᐅᖃᐅᔾᔨᓚᐅᖅᑐᖅ ᑕᒪᑐᒥᖓ ᐃᓱᒫᓘᑎᖃᕐᓂᕋᖅᖢᓂ ᐃᒻᒥᒧᑦ 

ᐊᒡᕕᐊᕈᑕᐅᖅᑰᔨᖕᒪᑦ ᐊᒻᒪ ᐊᓯᐊᓂᒃ ᑎᓕᓯᖁᔨᓪᓗᓂ ᑖᔅᓱᒪ ᐃᖅᑲᓇᐃᔮᕋᓗᐊᖓᓂᒃ 

ᐱᓕᕆᓂᐊᖅᑐᒥᒃ.  ᒥᓂᔅᑕᐅᑉ ᑐᖏᓕᐊ ᓰᓚ ᑯᓗᓛᖅ ᓄᖅᑲᖓᑲᐃᓐᓇᕐᓂᕐᒥᓂᒃ 

ᐃᓱᑦᑎᓯᑳᓪᓚᓚᐅᖅᓯᒪᔪᖅ ᐊᒻᒪ ᐱᔭᒃᓴᒥᓂᒃ ᐱᓕᕆᐊᖃᒃᑲᓐᓂᓕᖅᖢᓂ ᑎᓯᐱᕆ 21, 2021-

ᒥ.  (Appᐅᐃᒍᖓ 8) 

ᖃᐅᔨᓴᕐᓂᕐᒧᑦ ᑐᕌᖓᔪᖅ 

 

ᓇᓗᓇᐃᖅᓯᔪᒪᔪᖓ ᓱᓕᔪᕐᓇᐅᑎᖃᓐᖏᓐᓂᖓᓂᒃ ᐱᕋᔭᖕᓂᕐᒥᒃ, ᐊᖏᖃᑎᒌᖕᓂᕐᒥᒃ, 

ᑕᐃᒫᖑᓐᖏᑦᑐᒥᒡᓘᓐᓃᑦ ᐱᕚᓪᓕᐅᑎᑖᕋᓱᖕᓂᕐᒥᒃ, ᐱᐅᓐᖏᑦᑐᒧᓪᓘᓐᓃᑦ 

ᖃᓄᐃᓕᑎᑦᑎᓇᓱᖕᓂᕐᒥᒃ ᑎᓕᐅᕆᓇᓱᖕᓂᕐᒥᒡᓘᓐᓃᑦ ᑕᒪᒃᑯᐊ ᐊᑐᖅᑕᐅᓚᐅᖅᑎᓪᓗᒋᑦ.  

ᓱᓕᔪᕐᓇᐅᑎᑕᖃᓚᐅᓐᖏᑦᑐᖅ ᐱᕚᓪᓕᐅᑎᖃᕋᓱᓚᐅᕐᓂᖓᓂᒃ ᒥᓂᔅᑕ, ᐊᐃᑉᐸᖓ 

ᐅᕝᕙᓘᓐᓃᑦ ᐊᓯᖏᑦ.  ᐱᓂᕐᓗᒐᓱᒃᑐᖃᓐᖏᒃᑲᓗᐊᖅᑎᓪᓗᒍ, ᐅᑯᐊᖑᕗᖅ ᐊᐱᖅᑯᑏᑦ 

ᐱᔭᕐᓂᓐᖏᑦᑐᑦ, ᐃᒪᐃᓕᖓᔪᑦ:  

 

 ᐃᒻᒥᒧᑦ ᐊᒡᕕᐊᕈᑎᖃᖅᑰᔨᓂᖅ, ᐊᒻᒪ 

 ᐊᓯᐊᒍᖔᖅ ᐅᓂᒃᑳᖅᑕᖃᑦᑕᕐᓂᖅ ᐋᖅᑭᒃᑕᐅᓚᐅᖅᑐᖅ ᐋᖅᑭᒍᑕᐅᓚᐅᕐᒪᖔᖓ 

ᐃᒻᒥᒧᑦ ᐊᒡᕕᐊᕈᑎᖃᖅᑰᔨᓂᕐᒥᒃ. 

 

ᐋᖅᑭᐅᒪᑎᑕᐅᑦᑎᐊᖅᑐᖅ ᖃᓄᖅ ᑲᒪᒋᔭᐅᔭᕆᐊᖃᕐᓂᖏᑦ ᐃᒻᒥᒧᑦ ᐊᒡᕕᐊᕈᑎᖃᖅᑰᔨᓂᖅ, 

ᑕᐃᒫᑐᐃᓐᓇᖅ ᕿᒥᕐᕈᔭᐅᑦᑎᐊᕐᓗᓂ ᒪᓗᒋᔭᐅᓗᓂᓗ ᓲᕐᓗ ᐃᒻᒥᒧᑦ 

ᐊᒡᕕᐊᕈᑎᖃᓪᓚᑦᑖᖅᑐᑎᑐᑦ.  ᐃᓛᓐᓂ ᐃᒻᒥᒧᑦ ᐊᒡᕕᐊᕈᑎᖃᕐᓂᖓᓂᒃ ᖃᐅᔨᓴᕋᐃᓲᖑᔪᒍᑦ 

ᑐᓐᖓᕕᒋᓪᓗᒋᑦ ᓱᓕᔪᕐᓇᐅᑏᑦ, ᓲᕐᓗ ᐃᓄᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ 

ᓂᕈᐊᖅᑕᐅᓯᒪᔪᕐᓘᓐᓃᑦ ᑲᑎᒪᖃᑕᐅᒃᐸᑦ ᐃᓱᒪᓕᐅᖃᑕᐅᓗᓂᓗ, ᑖᓐᓇᓗ ᐃᓱᒪᓕᐊᖅ 

ᐱᕚᓪᓕᐅᑎᒋᓂᐊᖅᖢᓂᐅᒃ, ᐱᓯᓂᓯᖓᓄᑦ ᐱᕚᓪᓕᐅᑕᐅᓂᐊᕐᓗᓂ, ᐅᕝᕙᓘᓐᓃᑦ ᐃᒻᒥᒧᑦ 

ᐃᓚᔮᒥᓄᓪᓘᓐᓃᑦ.  ᑕᐃᒫᒃ ᐃᒻᒥᒧᑦ ᐊᒡᕕᐊᕈᑎᖃᕐᓂᖓᓂᒃ ᖃᐅᔨᓇᑲᐅᑎᒋᔪᑦ 

ᑕᑯᒐᔪᓐᖏᑕᕗᖅ.  ᐃᒻᒥᒧᑦ ᐊᒡᕕᐊᕈᑎᖃᖅᑰᔨᓂᖅ ᐱᓪᓗᒍ, ᓵᓐᖓᓗᐊᓐᖑᐊᓕᕋᔭᖅᑐᒍᑦ 

ᑎᒥᐅᔫᑉ ᓱᓕᑦᑎᐊᕐᓂᕐᒥᒃ ᑐᓐᖓᕕᖃᕐᓂᖓ, ᐱᐅᓯᖏᓪᓘᓐᓃᑦ ᐊᒃᑐᖅᑕᑦ ᖄᒃᑲᓐᓂᐊᒍᑦ 

ᑕᐃᒃᑯᓄᖓ ᐃᓄᖕᓄᑦ ᐃᓚᐅᔪᓄᑦ.  ᒪᓕᒐᓕᐅᕐᕕᒃ ᐱᓪᓗᒍ ᐊᒻᒪ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ, 

ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕈᒪᓐᓇᓐᖏᑦᑐᖅ ᑖᔅᓱᒪ ᒪᓕᒐᓕᐅᕐᕕᐅᑉ ᐊᐅᓚᑕᖏᓐᓂᒃ, ᐊᒻᒪ 

ᒪᑭᒪᑦᑎᐊᕆᐊᖃᕐᓂᖏᑦ ᓱᓕᑦᑎᐊᕆᐊᖃᕐᓂᖏᓪᓗ ᑲᒪᔨᖏᑦ ᐊᒻᒪ ᒪᓕᒐᓕᐅᕐᕕᖕᒧᑦ 

ᒪᓕᒐᓕᐅᖅᑏᑦ. 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐱᔾᔪᑖᒍᑦ ᑐᓐᖓᕕᖓᒍᓪᓗ ᑕᒪᓐᓇ ᓇᓗᓇᐃᖅᑕᐅᓯᒪᕗᖅ: 

 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 12 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᐱᔾᔪᑖ 

1. ᐱᖁᔭᕐᔪᐊᑉ ᐱᔾᔪᑖ ᐃᒪᐃᓕᖓᕗᖅ 

(a) ᐱᖁᔭᖅᑎᒍᑦ ᓇᓗᓇᐃᕐᓗᒋᑦ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ 

ᐊᖏᖅᓯᒪᑦᑎᐊᕐᓂᖏᑦ, ᓴᓐᖏᔪᒥᒃ ᑐᓐᖓᕕᖃᕐᓗᑎᒃ ᒪᓕᒡᓗᒋᓪᓗ 

ᓄᓇᕗᒻᒥᐅᑦ ᐅᒃᐱᕆᔭᑐᖃᖏᑦ ᐊᒻᒪ ᐃᓱᒪᖅᓱᕐᓂᕐᒥᒃ ᑐᓐᖓᕕᖃᕐᓂᖅ; ᐊᒻᒪ 

(b) ᐋᖅᑭᒃᓯᓗᑎᒃ ᒪᓕᒐᓂᒃ ᓵᑕᒃᓴᐅᔾᔪᑎᒃᓴᓂᒡᓗ ᑕᒪᓐᓇ ᐊᖏᖅᓯᒪᓂᖅ 

ᓯᖁᒥᑕᐅᒃᐸᑦ.  

  

ᑐᓐᖓᕕᒃ  

2. ᐅᓇ ᐱᖁᔭᕐᔪᐊᖅ ᑐᓐᖓᕕᖃᖅᐳᖅ ᐅᑯᓂᖓ: 

(a) ᓱᓕᑦᑎᐊᕐᓂᖅ ᓯᕗᓪᓕᐅᕗᖅ ᖁᕝᕙᓯᖕᓂᖅᐹᖑᓪᓗᓂᓗ 

ᓂᕈᐊᖅᑕᐅᓯᒪᔫᑉ ᑎᑎᕋᕐᕕᐊᓂ; 

(b) ᓄᓇᕗᒻᒥᐅᑦ ᓂᕆᐅᖕᓂᖃᖅᐳᑦ ᑕᐃᒃᑯᐊ ᓂᕈᐊᖅᑕᖏᑦ ᑕᖅᑲᐅᖓ 

ᐱᔨᑦᑎᖅᑎᐅᓂᕐᒥᓂᒃ ᐊᐅᓚᑦᑎᐊᕐᓗᑎᒃ ᐊᒻᒪ ᐃᒻᒥᒨᖓᔪᑦ 

ᐋᖅᑭᒃᓱᑦᑎᐊᕐᓗᒋᑦ ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕐᓂᐊᓐᖏᓐᓇᒥᒃ ᐊᑐᓂ, 

ᒪᑭᒪᑎᑦᑎᐊᕐᓗᒍᓗ ᒪᓕᒐᓕᐅᕐᕕᐅᑉ ᐅᐱᓐᓇᕐᓂᖓ ᐊᒻᒪ 

ᐅᐱᒋᔭᐅᑦᑎᐊᕐᓗᓂ ᒪᓕᒐᓕᐅᕐᕕᒃ ᑕᖅᑲᒃᑯᓄᖓ ᐊᒻᒪ ᒪᓕᒐᓕᐅᖅᑏᑦ; 

(c) ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᖏᖅᓯᒪᑦᑎᐊᖅᐳᑦ, 

ᐋᖅᑭᒃᓯᓯᒪᓂᐊᕐᓗᑎᒃ ᑕᖅᑲᒃᑯᓄᖓ ᐱᔨᑦᑎᖅᑎᐅᓂᕐᒥᓂᒃ ᐊᒻᒪ ᐃᒻᒥᒨᖓᔪᑦ, 

ᓂᕆᐅᖕᓂᖅ ᒪᑐᐃᖓᑦᑎᐊᕐᓗᒍ, ᑐᕌᒐᖃᕐᓗᒍ ᐃᓚᐃᓐᓈᕆᓐᖏᓪᓗᑎᒡᓗ 

ᐊᒻᒪ ᓵᑕᒃᓴᐅᓗᑎᒃ ᑕᒪᓐᓇ ᐊᑐᑦᑎᐊᓐᖏᒃᑯᓂ; 

(d) ᒪᓕᒐᓕᐅᕐᕕᒃ ᓄᓇᕗᒻᒥᐅᓄᑦ ᐱᔨᑦᑎᑦᑎᐊᕐᓂᖅᓴᐅᔪᓐᓇᖅᐳᑦ 

ᒪᓕᒐᓕᐅᖅᑏᑦ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔮᖃᕐᓂᑰᒃᐸᑕ ᐊᒻᒪ 

ᐃᓚᒋᔭᐅᖃᑕᐅᖏᓐᓇᕐᓗᑎᒃ ᓄᓇᒥᓂ ᑮᓇᐅᔭᓕᐅᕋᓱᐊᕈᓯᖏᓐᓂ 

ᐃᓅᖃᑕᐅᑦᑎᐊᕐᓗᓂᓗ. 

(e) ᒥᓂᔅᑕᐃᑦ ᒪᓕᒐᖏᑦᑕ ᐅᖃᓕᒫᖏᓐᓂᒃ ᑕᒪᓐᓇ 

ᑎᑎᕋᖅᑕᐅᖃᓯᐅᔾᔭᐅᓯᒪᔪᖅ: 

 

  1.3 ᐃᒻᒥᒧᑦ ᐊᒡᕕᐊᕈᑎᖃᕐᓂᖅ 

 

ᑐᑭᒧᐊᕈᑏᑦ: 

 
1. ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᒪᓕᒐᐃᑦ ᑎᑎᕋᖅᓯᒪᔪᑦ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᒃᑯᑦ ᐊᑐᖅᑐᑦ ᒪᓕᒐᓕᐅᖅᑎᓕᒫᓄᑦ, ᐃᓚᓕᐅᓪᓗᒋᑦ ᒥᓂᔅᑕᐃᑦ. 

 2. ᒥᓂᔅᑕᐃᑦ ᑕᐃᒪᓐᖓᓕᒫᖅ ᖁᕝᕙᓯᖕᓂᖅᐹᓂᒃ ᑐᓐᖓᕕᖃᕆᐊᖃᖅᐳᑦ 

ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᖁᓇᒍ ᑕᑎᒋᔭᐅᖏᓐᓇᕐᓗᓂᓗ, 

ᓱᓕᑦᑎᐊᕐᓂᕐᒥᒃ ᐃᓚᐃᓐᓈᕆᓐᖏᓐᓂᕐᒥᒡᓗ ᐊᑐᕐᓗᑎᒃ ᒐᕙᒪᒃᑯᑦ. 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 13 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

 3. ᒥᓂᔅᑕᐃᑦ ᐃᖅᑲᓇᐃᔮᕆᔭᕆᐊᖃᖅᑕᒥᓂᒃ ᐱᓕᕆᔭᕆᐊᖃᖅᐳᑦ ᐊᒻᒪ 

ᐃᒻᒥᒨᖓᔪᑦ ᐋᖅᑭᒃᓯᒪᓗᓂᒋᑦ ᕿᒥᕐᕈᓇᒃᑕᐅᓪᓚᕆᒃᑲᓗᐊᖅᐸᑦ 

ᐋᖅᑭᑦᑎᐊᖅᓯᒪᓂᕋᖅᑕᐅᔪᓐᓇᕐᓗᑎᒃ.  ᑕᒪᓐᓇ ᐱᔭᕆᐊᖃᕐᓂᖅ 

ᐊᑕᓐᖏᔾᔮᓐᖏᓚᖅ ᒪᓕᒐᓂᒃ ᒪᓕᑐᐃᓐᓇᕐᓗᓂ. 

 

4. ᒥᓂᔅᑕᐃᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᔭᕆᐊᖃᖅᐳᑦ, ᐃᒻᒥᒧᑦ 

ᐊᒡᕕᐊᕈᑎᖃᕋᓱᒋᔭᐅᓂᖅ, ᑕᒪᒃᑯᐊ ᐃᒻᒥᒧᑦ 

ᐊᒡᕕᐊᕈᑕᐅᓕᑐᐃᓐᓇᕆᐊᖃᕐᒪᑕ, ᐊᒻᒪ ᒥᓂᔅᑕᐃᑦ ᐃᒻᒥᒧᑦ 

ᐊᒡᕕᐊᕈᑎᖃᕐᓂᕐᒥᒃ ᓇᓗᓇᐃᖅᓯᓂᐊᖅᐸᑦ ᑎᑭᑉᐸᑦ ᓈᒻᒪᒃᓯᒃᐸᓪᓗ 

ᓴᖅᑭᔮᕐᓂᖓ 

5. ᒥᓂᔅᑕᐃᑦ ᐃᒪᐃᓕᐅᕆᐊᖃᓐᖏᓚᑦ:  

a. ᐊᓯᐊᓂᒃ ᐃᖅᑲᓇᐃᔮᖃᕆᐊᖃᓐᖏᓚᖅ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᓪᓚᕆᐅᓂᕐᒥᓂᒃ ᐱᑐᐃᓐᓇᐅᓐᖏᑦᑐᒥᒃ 

ᐃᖅᑲᓇᐃᔭᕆᐊᖃᓐᖏᓚᖅ; 

b. ᐱᓯᓂᓯᒥᒃ ᐊᐅᓚᑦᓯᖃᑕᐅᔭᕆᐊᖃᓐᖏᓚᖅ ᐊᐅᓚᑕᐅᔪᒥᒃ ᑯᐊᐳᕇᓴᒧᑦ; 

c. ᐱᓯᓂᓯᒥᒃ ᐊᐅᓚᑦᓯᔭᕆᐊᖃᓐᖏᓚᖅ ᑲᑐᔾᔨᖃᑎᒌᖕᓂᒃᑯᑦ 

ᓇᖕᒥᓂᕆᔭᒥᓂᒡᓘᓐᓃᑦ ᐃᓄᑑᔾᔨᓗᓂ; ᐅᕝᕙᓗ 

d. ᑲᑎᒪᔨᐅᕝᕕᖃᕆᐊᖃᓐᖏᓚᖅ ᐊᐅᓚᑦᓯᖃᑕᐅᔭᕆᐊᖃᓐᖏᖢᕐᓗ, 

ᑕᐃᒪᐃᑦᑐᓐᓇᕋᓗᐊᖅᖢᓂ ᒥᓂᔅᑕᐅᒥᕐᒥᒍᑦ ᐃᓕᖃᓯᐅᑎᓯᒪᒃᐸᑦ, ᐅᕝᕙᓘᓐᓃᑦ 

ᑎᑎᕋᕐᕕᒃ ᑲᑎᒪᔨᐅᕝᕕᖓᓗ ᐃᓅᓯᕐᒧᑦ ᑐᕌᖓᒃᐸᑦ, ᐅᒃᐱᖅᑐᑦ 

ᑎᒥᖁᑎᒋᒃᐸᐅᒃ ᐅᕝᕙᓘᓐᓃᑦ ᒐᕙᒪᒃᑯᑦ ᐊᑭᕋᕆᓐᖑᐊᖅᑐᖁᑎᒋᒃᐸᐅᒃ. 

 

6. ᒥᓂᔅᑕᐃᑦ ᓇᓗᓇᐃᖅᓯᔭᕆᐊᖃᖅᐳᑦ ᐊᒻᒪ ᖃᓄᐃᓕᐅᕆᐊᖃᖅᑕᒥᓂᒃ 

ᐋᖅᑭᒃᓱᐃᓗᑎᒃ ᐃᒻᒥᒧᑦ ᐊᒡᕕᐊᕈᑎᖃᕐᓂᐊᓐᖏᓐᓇᒥ, ᓇᓕᐊᑐᐃᓐᓇᕐᓗ 

ᐃᓚᔮᖏᑦ ᐊᖓᔪᖅᑲᐅᑕᐅᒃᐸᑕ ᒐᕙᒪᒃᑯᑦ ᐱᓕᕆᕕᖓᓐᓂ, ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᓐᓂᒃ ᐱᖁᔭᖅᑎᒍᓪᓘᓐᓃᑦ ᑎᒥᓐᖑᖅᑎᑕᐅᓯᒪᔪᒥ 

ᑲᒪᒋᔭᕆᓗᓂᐅᒡᓗ.  ᐃᓕᓯᒪᑲᐃᓐᓇᖅᑐᑦ ᕿᒥᕐᕈᔭᐅᔭᕆᐊᖃᖅᐳᑦ 

ᐊᔾᔨᒌᓐᖏᓐᓂᖏᑦ ᐊᑐᖅᑕᐅᓗᑎᒃ. 

 

7. ᒥᓂᔅᑕᐃᑦ ᐃᖅᑲᐃᑎᑕᐅᒃᑲᓐᓂᖅᐳᑦ ᐃᒻᒥᒧᑦ 

ᐊᒡᕕᐊᕈᑎᖃᑐᐃᓐᓇᕆᐊᖃᕐᓂᖏᓐᓂᒃ ᐊᐃᑉᐸᖓ ᐅᕝᕙᓘᓐᓃᑦ ᐸᖅᑭᔭᖓ 

ᓱᕈᓯᖅ ᑳᓐᑐᕌᖕᒥᒃ ᑎᒍᒥᐊᖅᐸᑦ ᑳᓐᑐᕌᒃᑖᖅᐸᓪᓘᓐᓃᑦ, ᐃᓚᓕᐅᓪᓗᒍ 

ᑳᓐᑐᕌᒃᑎᒍᑦ ᐃᖅᑲᓇᐃᔮᖃᕐᓂᖅ, ᒐᕙᒪᒃᑯᑦ ᐱᓕᕆᕝᕕᖓᓂ ᐅᕝᕙᓘᓐᓃᑦ 

ᓄᓇᕗᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓᓂ ᒥᓂᔅᑕᐅᓪᓗ 

ᐱᔭᒃᓴᖅᑖᕆᓯᒪᓗᓂᐅᒃ.  ᑕᐃᒪᐃᑦᑐᖅᑕᖃᖅᐸᑦ, ᒥᓂᔅᑕ ᐱᔪᒪᒍᓂ 

ᐊᑐᕈᓐᓇᖅᑐᖅ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 19, 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 14 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᐃᓱᒪᓕᐅᖅᑎᓪᓗᓂᐅᒃ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᒻᒥᒧᑦ 

ᐊᕝᕕᐊᕈᑎᖃᕐᓂᐊᓐᖏᓐᓇᒥ.  

 

ᑎᑎᕋᕐᕕᒐ ᖃᐅᔨᒋᐊᖅᑕᐅᓚᐅᓐᖏᑦᑐᖅ ᖃᓄᖅ ᐋᖅᑭᒃᓯᒪᔭᕆᐊᖃᕐᒪᖔᖓ ᒥᓂᔅᑕᐅᑉ 

ᑐᖏᓕᕆᑲᐃᓐᓇᕐᓂᐊᖅᑕᖓᑕ ᑎᒃᑯᐊᖅᑕᐅᓂᐊᕐᓂᖓ. 

 

ᒥᓂᔅᑕ ᓚᐃᑦᔅᑑᓐ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᖓᔪᖅᑲᐅᑏᑦ ᐃᓱᒪᖃᓚᐅᖅᑐᑦ ᐅᑯᓇᓂ 

ᐊᖏᖅᓯᒪᓂᕐᒥᒃ ᒪᓕᑦᑎᐊᕋᓱᒋᓪᓗᑎᒃ ᑖᒃᑯᐊᒃ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓ ᐊᒻᒪ ᒥᓂᔅᑕ 

ᐅᖃᓪᓚᖃᑎᒌᖃᑦᑕᓐᖏᓪᓗᑎᒃ.  ᐊᓯᐊᒍᖔᖅ ᐅᖃᐅᓯᕆᓗᒍ, ᑕᐃᒫᒃ 

ᐅᖃᖃᑎᒌᖃᑦᑕᓐᖏᓐᓂᖅ ᑐᓴᐅᒪᔾᔪᑎᓕᕆᓂᐅᓪᓗ ᐋᖅᑭᒋᐊᖅᑕᐅᓂᖓ “ᐊᓪᓗᕆᐊᕈᑕᐅᕗᖅ 

ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ”.  ᐅᐱᒋᒐᓗᐊᖅᖢᒍ, ᑕᒪᓐᓇ ᐊᖏᖃᑎᒋᓐᖏᑕᕋ.  

ᑕᒪᓐᓇᕼ ᐊᑐᖅᑕᐅᓚᐅᖅᑐᖅ, ᐅᕝᕙᓘᓐᓃᑦ ᐊᔾᔨᐸᓗᖏᑦ ᓈᒻᒪᒐᔭᓚᐅᖅᑐᒃᓴᐅᔫᒐᓗᐊᖅ ᒥᓂᔅᑕ 

ᐊᒻᒪ ᐃᓚᖓ ᖁᕝᕙᖅᐸᓪᓕᐊᓂᖏᑦ ᐊᑯᑦᑐᓂᖅᓴᐅᓐᓂᖅᐸᑕ, ᒥᓂᔅᑕᐅᑉ ᐃᓚᖓ ᓲᕐᓗ 

ᒥᓂᔅᑕᐅᑉ ᑐᖏᓕᕆᓐᖏᓪᓗᓂᐅᒃ.  ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏ% ᐊᒻᒪ ᒥᓂᔅᑕᐃᑦ 

ᑲᑎᒪᔨᖏᑦ ᐃᓚᖃᒡᒍᔪᑦ ᐊᐃᑉᐸᖃᒡᒍᔪᓪᓘᓐᓃᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓂᒃ. 

 

ᑕᐃᒃᑯᐊ ᒪᓕᒐᐃᑦ ᐋᖅᑭᒋᐊᖅᑕᐅᓚᐅᕐᓂᖏᑦ ᑕᒪᑐᒪᓂ 

ᐊᑲᐅᓐᖏᓕᐅᕈᑎᖃᓐᖏᑦᑑᑕᐅᓇᔭᖅᑐᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ (ᐊᒻᒪᓘᓐᓃᑦ 

ᑕᐃᒪᐃᑦᑐᓐᓇᖅᐸᑦ ᑖᒃᑯᐊᒃ ᐊᐃᑉᐸᕇᖕᓂᖏᑦ ᐱᔾᔪᑎᒋᓪᓗᒍ), ᑕᐃᒫᑐᐃᓐᓇᖅ ᐱᕐᔪᐊᖑᑎᒋᔪᖅ 

ᐃᓱᒪᒋᔭᖃᐅᓯᐅᔾᔭᐅᓚᐅᓐᖏᑦᑐᖅ ᐃᒻᒥᒧᑦ ᐊᒡᕕᐊᕈᑎᖃᕋᓱᒋᓐᓈᓂᖅ ᐅᕝᕙᓘᓐᓃᑦ ᐃᒻᒥᒧᑦ 

ᐊᒡᕕᐊᕈᑎᖃᓪᓚᕆᖕᓂᖅ.  ᑕᖅᑲᒃᑯᐊ ᐃᓄᑐᐃᓐᓇᐃᑦ ᑕᐃᒪᐃᑦᑐᓂᒃ ᐋᖅᑭᒃᓱᖅᑕᐅᔪᓂᒃ 

ᖃᐅᔨᒪᑎᑕᐅᖃᑦᑕᓐᖏᑦᑐᑦ.  ᐃᓄᑐᐃᓐᓇᖅ ᖃᐅᔨᒪᓇᔭᓐᖏᑦᑐᖅ ᒪᓕᒋᐊᓕᖕᓂᒃ 

ᐋᖅᑭᒃᓱᐃᓯᒪᓂᖏᓐᓂᒃ ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᑕᖅᑲᒃᑯᐊ, ᐅᕝᕙᓘᓐᓃᑦ 

ᑐᖏᓕᕇᒃᓱᖅᓯᒪᔪᓂᒃ ᐋᖅᑭᒃᓯᓯᒪᓂᖏᓐᓂᒃ ᐅᖃᖃᑎᒌᖃᑦᑕᔾᔮᓐᖏᒻᒪᑕ, 

ᐅᖃᐅᔾᔪᐃᔨᒌᖕᓂᐊᓐᖏᒻᒪᑎᒃ ᐊᔭᐅᖅᑐᐃᓂᐊᓐᖏᒻᒪᑎᒃ ᒥᓂᔅᑕ ᐊᒻᒪ ᐊᐃᑉᐸᖓ ᒥᓂᔅᑕᐅᑉ 

ᑐᖏᓕᕆᑲᐃᓐᓇᖅᑕᖓ.  ᐅᖃᕋᓱᓐᖏᑦᑐᖓ ᑕᐃᒫᖑᓐᖏᑦᑐᖅ 

ᐅᖃᖃᑎᒌᖃᑦᑕᓚᐅᕐᓂᖏᓐᓂᒃ, ᑭᓯᐊᓂᓕ ᑕᑯᓐᓇᖔᖅᑐᖓ ᑕᖅᑲᒃᑯᓄᖓ ᑕᑯᓐᓇᖅᑕᐅᓂᖓ, 

ᖃᓄᐃᓕᖓᓂᖓᓗ ᒪᓕᒃᖢᒍ, ᓇᓗᖅᑯᑎᒋᔭᐅᓕᖅᑐᒃᓴᐅᓐᓂᖅᐳᖅ.  ᐱᓕᕆᕕᐅᑉ ᓯᓚᑖᓂ, 

ᑖᔅᓱᒪ ᑎᒃᑯᐊᖅᑕᐅᑲᐃᓐᓇᕐᓂᖓ ᐸᓴᓇᖅᑐᖅ, ᖃᓪᓗᓈᑎᑐᓪᓗ ᐅᖃᐅᓯᐅᒡᒍᓪᓗᓂ “ᑎᐱᓕᒃ”. 

 

ᑕᐃᒪᐃᑦᑑᓂᖓᓄᑦ, ᐃᑲᔫᓯᐊᕐᓂᖅᑕᖃᓐᖏᑎᓪᓗᒍ 

ᓯᕗᒧᐊᒃᐹᓪᓕᐅᑕᐅᔾᔮᓐᖏᒃᑲᓗᐊᖅᑎᓪᓗᒍᓗ ᒥᓂᔅᑕᒧᑦ ᐊᐃᑉᐸᖓᓄᓪᓘᓐᓃᑦ, ᒥᓂᔅᑕ 

ᒪᓕᑦᑎᐊᓐᖏᓚᖅ ᐊᖏᖅᓯᒪᔭᒥᓂᒃ ᐱᖁᔭᕐᔪᐊᖅᑎᒍᑦ ᓇᓗᓇᐃᖅᑕᐅᓯᒪᔪᒥᒃ 4(a) , 

ᐱᓗᐊᕐᓗᒍ, ᐃᖅᑲᓇᐃᔮᒥᓂᒃ ᐋᖅᑭᒃᓯᓯᒪᓗᓂ ᐊᒻᒪ ᐃᒻᒥᒨᖓᔪᑦ ᐋᖅᑭᒃᓱᑦᑎᐊᕐᓗᓂᒋᑦ 

ᑕᖅᑲᒃᑯᓄᖓ ᓇᓗᖅᑯᑎᒋᔭᐅᓕᕐᓂᐊᓐᖏᓐᓇᒥ ᐊᒻᒪ ᑕᑎᒋᔭᐅᔪᓐᓇᕐᓂᐊᕋᒥ ᓱᓕᑦᑎᐊᕐᓂᕐᒥᒃ, 

ᑐᕌᒐᖃᕐᓂᖅ ᐊᒻᒪ ᐃᓚᐃᓐᓈᕆᓐᖏᓐᓂᕐᒥᒃ ᑐᓐᖓᕕᖃᕐᓗᓂ.  ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐃᖅᑲᓇᐃᔭᖅᑎᑭᒃᓴᕐᓂᖅ, ᑎᒃᑯᐊᖅᑕᐅᓂᖓ ᐊᒻᒪ ᒥᓂᔅᑕᐅᑉ ᐊᐃᑉᐸᖓᑕ ᓄᖅᑲᓕᒑᓂᖓ 

ᐊᒃᑐᐃᓐᖏᑦᑐᖅ ᖁᕝᕙᕆᐊᖅᓯᓐᖏᑦᑐᕐᓗ ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᕐᓂᕐᒥᒃ.  

 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 15 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᒥᓂᔅᑕᐅᑉ ᐱᔭᒃᓴᖅᑖᕆᓯᒪᕚ, ᐃᖅᑲᓇᐃᔭᖅᑏᑦ ᐊᖓᔪᖅᑲᐅᑎᑐᐃᓐᓇᐅᓐᖏᑦᑐᑦ, 

ᐃᖅᑲᓇᐃᔭᖅᑎᓪᓘᓐᓃᑦ, ᓇᓗᓇᐃᖅᓯᓂᕐᒥᒃ ᐃᒻᒥᒧᑦ ᐊᒡᕕᐊᕈᑎᖃᖅᑎᓪᓗᒍ ᐃᒻᒥᒧᓪᓘᓐᓃᑦ 

ᐊᒡᕕᐊᕈᑎᑐᐃᓐᓇᕆᐊᖃᕋᓱᒋᔭᐅᑎᓪᓗᒍ ᐊᒻᒪ ᑕᒪᒃᑯᐊ ᐋᖅᑭᒃᓱᑲᐅᑎᒋᓗᓂᒋᑦ.  ᐃᒻᒥᒧᑦ 

ᐊᒡᕕᐊᕈᑎᖃᕐᓂᖅ ᐱᔭᕐᓂᓐᖏᑦᑑᔪᓐᓇᖅᑐᖅ ᐅᐃᒪᐅᑕᐅᔪᓐᓇᖅᖢᓂᓗ ᑕᒪᒃᑯᓄᖓ 

ᓂᕈᐊᖅᑕᐅᓯᒪᔪᓄᓪᓘᓐᓃᑦ ᐱᓕᒻᒪᒃᓯᒪᓪᓚᕆᒃᑐᓄᑦ, ᐅᕝᕙᓘᓐᓃᑦ ᐊᖓᔪᖅᑲᐅᑎᓄᑦ 

ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᐃᖢᐊᓐᖏᔾᔪᑦ.  ᑕᒪᓐᓇ ᐱᔾᔪᑎᒋᓪᓗᒍ ᓱᓕᑦᑎᐊᕐᓂᕐᒧᑦ 

ᐱᖁᔭᕐᔪᐊᖅᑕᖃᖅᐳᖅ ᐊᒻᒪ ᒥᓂᔅᑕᐃᑦ ᒪᓕᒐᖏᑕ ᐅᖃᓕᒫᖏᓐᓂᒃ.  ᐱᖁᔭᕐᔪᐊᖅ 

ᓇᓗᓇᐃᔭᐃᒋᐊᓪᓚᒃᐳᖅ ᖃᐅᔨᒋᐊᓚᐅᕐᒪᖔᖓ ᒪᓕᖁᔭᐅᔪᓪᓗ ᒪᓕᒃᑕᐅᓚᐅᕐᒪᖔᖏᑦ, 

ᐅᖃᐱᓘᑕᐅᔪᓐᓇᓐᖏᓚᖅ ᒪᓕᒐᓕᐅᖅᑎ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᑦ ᑐᑭᓯᓇᓱᖅᑳᖅᓯᒪᔪᖅ, 

ᐃᓂᖅᑎᖅᑕᐅᔭᕆᐊᖃᓐᖏᓪᓗᓂᓗ. 

 

ᐊᑕᐅᓯᐅᓐᖏᑦᑐᓂᒃ ᒥᓂᔅᑕ ᓚᐃᑦᔅᑑᓐ ᐊᖅᑯᑎᒋᔪᓐᓇᓚᐅᖅᑕᖏᑦ ᖃᐅᔨᒋᐊᕋᔭᖅᑕᖏᓪᓗ.  

ᐱᒋᐊᕈᑎᒋᓗᒍ ᑲᑎᒪᖃᑎᖃᕐᓂᐅᓚᐅᖅᑐᖅ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ 

ᐃᓕᓐᓂᐊᖅᑎᑕᐅᕌᓂᒃᑎᓪᓗᒋᑦ ᓄᕕᐱᕆ 2021-ᒥ; ᒥᓂᔅᑕ ᓚᐃᑦᔅᑑᓐ ᐃᒻᒥᓂᒃ ᓇᓗᓇᐃᖅᓯᒐᒥ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓂ ᓯᕗᒃᑲᖅᑕᖅᑎᒋᔭᐅᔪᒪᓗᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᓂᕈᐊᖅᑕᐅᒍᓂ; ᒥᓂᔅᑕᐃᑦ ᑲᑎᒪᔨᖏᓐᓄᑦ ᓂᕈᐊᖅᑕᐅᕌᓂᒃᓯᒪᓕᖅᑎᓪᓗᒍ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓄᑦ ᐃᓕᔭᐅᒐᒥ; ᐊᐃᑉᐸᖓ ᑎᒃᑯᐊᖅᑕᐅᔪᒪᓕᖅᑎᓪᓗᒍ 

ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᓄᑦ ᑐᖏᓕᖅᑕᖃᓐᖏᓐᓂᖅ ᐱᓪᓗᒍ.  ᐊᒥᓱᐊᖅᑖᓗᒃ 

ᐅᖃᖃᑦᑕᖅᐳᖓ ᓯᕗᕐᖓᓂ ᐋᖅᑭᒃᓱᐃᓯᒪᓂᖅ ᐱᐅᓂᖅᐹᖑᔪᖅ ᐊᒻᒪ ᖃᓄᖅᑑᕈᑎᒋᓗᒍ 

ᑕᒪᑐᒧᖓ ᑎᑭᑦᑐᖃᕐᓂᐊᓐᖏᒻᒪᑦ. 

 

ᖁᓛᓂ ᑎᑎᕋᖅᓯᒪᔪᑦ ᐱᔾᔪᑎᒋᓪᓗᒍ, ᑐᑭᓯᕗᖓ ᒥᓂᔅᑕ ᓚᐃᑦᔅᑑᓐ, ᐊᖏᖅᓯᒐᒥ ᐊᐃᑉᐸᖓᑕ 

ᐃᓕᔭᐅᓂᐊᕐᓂᖓ ᒥᓂᔅᑕᐅᑉ ᑐᖏᓕᕆᑲᐃᓐᓇᕐᓂᐊᖅᑕᖓᑕ ᐃᓂᖓᓄᑦ ᐱᓕᕆᕕᖕᒥ 

ᓯᕗᒃᑲᖅᑕᕐᕕᒋᔭᒥᓂᒃ, ᐊᖏᕈᑎᓕᐊᒥᓂᒃ ᓯᖁᒥᑦᑎᕗᖅ ᐊᑐᖅᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 4(a), ᐊᖏᖅᓯᒪᓂᕐᒥᓂᒃ ᐊᑐᓚᐅᓐᖏᒻᒪᑦ 

ᓇᓗᖅᑯᑎᒋᔭᐅᓕᕈᓐᓇᕐᓂᕐᒥᒃ ᑕᑎᒋᔭᐅᔪᓐᓇᕐᓂᕐᒥᓂᒡᓗ ᒪᓕᒐᓕᐅᖅᑎ ᓱᓕᑦᑎᐊᕐᓂᕐᒥᒃ, 

ᑐᕌᒐᖃᕐᓂᕐᒥᒃ ᐃᓚᐃᓐᓈᕆᔭᖃᕆᐊᖃᓐᖏᓐᓂᕐᒥᓂᒡᓗ ᑐᓐᖓᕕᖃᕐᓂᕐᒥᒃ. 

 

 

 
4. ᒪᓕᒐᓕᐅᕐᕕᖕᒧᑦ ᐊᑐᓕᖁᔭᐃᑦ 

 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᑐᖅᖢᒍ ᐊᑐᓕᖁᔭᓕᐅᕆᐊᖃᖅᐳᖓ ᐃᓂᖅᑎᕆᔾᔪᒻᒥᒃ 

ᒪᓕᒐᓕᐅᕐᕕᐅᑉ ᒪᓕᒐᓕᐅᖅᑎᖓᓄᑦ ᐊᑐᖅᑕᐅᓂᐊᖅᑐᒥᒃ.  ᐅᓇ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᐊᑐᕐᓂᖅᐹᖑᕗᑦ ᑕᒪᑐᒧᖓ: 

 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 16 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

ᐃᓂᖅᑎᕆᔾᔪᑏᑦ 

  

ᕿᒥᕐᕈᓇᖕᓂᖃᓚᐅᖅᑎᓪᓗᒍ ᐊᑐᓕᖁᔭᐃᑦ 

46. (1) ᕿᒥᕐᕈᓇᖕᓂᖅᑕᖃᓚᐅᖅᑎᓪᓗᒍ, ᓱᓕᑦᑎᐊᕐᓂᕐᒧᑦ ᑲᒥᓴᓇ ᑐᑭᓕᐅᖅᐳᖅ 

ᒪᓕᒐᓕᐅᖅᑎ ᐅᑯᓂᖓ ᐱᖁᔭᕐᔪᐊᕐᓂᒃ ᓯᖁᒥᑦᑎᔪᖅ, ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᐅᓂᒃᑳᓕᐅᕈᓂ, ᐅᑯᓇᓃᑦᑐᓂᒃ ᐊᑕᐅᓯᕐᒥᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐊᑐᓕᖁᔭᓕᐅᕐᓂᐊᖅᑐᖅ: 

(a)   ᐃᓂᖅᑎᕆᓂᖅᑕᖃᓐᖏᓪᓗᓂ; 

(b)  ᒪᓕᒐᓕᐅᖅᑎ ᐃᓂᖅᑎᖅᑕᐅᓗᓂ; 

(c)  ᒪᓕᒐᓕᐅᖅᑎ ᑕᖅᑲᒃᑯᓄᖓ ᓇᓗᓇᐃᖅᓯᓗᓂ 

ᖃᓄᐃᓕᐅᕐᓂᕆᓚᐅᖅᑕᒥᓄᑦ; 

(d)  ᒪᓕᒐᓕᐅᖅᑎ ᐊᐅᓚᔾᔭᐃᓗᓂ ᐋᖅᑭᒋᐊᕈᒻᒧᒃ ᑎᓕᐅᕆᔭᐅᓂᒃᑯᑦ, 

ᐃᓚᖃᕐᓗᓂ ᐃᓄᖕᒧᑦ ᓇᓕᐊᑐᐃᓐᓇᕐᓄᑦ ᐊᑭᓖᓗᓂ, ᐅᕝᕙᓘᓐᓃᑦ 

ᐊᑭᓖᓗᓂ ᒐᕙᒪᒃᑯᓐᓄᑦ, ᐊᑭᓕᖅᑕᖏᑦᑕ ᐅᓄᕐᓂᖏᑦ 

ᓇᓗᓇᐃᖅᑕᐅᓗᑎᒃ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ ᐊᓯᐊᓄᑦ;  

(e)  tᒪᓕᒐᓕᐅᖅᑎ ᐊᑭᓖᓗᓂ $10,000 ᐅᖓᑖᓅᓐᖏᑦᑐᖅ; 

(f)  ᒪᓕᒐᓕᐅᖅᑎ ᐃᒃᓯᕚᕈᓐᓇᕐᓂᖓ ᓂᕈᐊᖃᑕᐅᔪᓐᓇᕐᓂᖓᓗ 

ᒪᓕᒐᓕᐅᕐᕕᖕᒥ ᓄᖅᑲᖓᑎᑕᐅᑲᐃᓐᓇᕐᓗᓂ, ᑮᓇᐅᔾᔭᒃᓴᕐᓗᓂ 

ᐃᑲᔫᓯᐊᖃᑦᑕᕐᓗᓂ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᓐᖏᓪᓗᓂ 

ᐃᑲᔫᓯᐊᖃᑦᑕᓐᖏᓪᓗᓂᓗ ᐊᑯᓂᐅᓂᖓ ᓇᓗᓇᐃᖅᑕᐅᓗᓂ 

ᐅᕝᕙᓘᓐᓃᑦ ᖃᓄᐃᓕᐅᕆᐊᖃᕐᓂᖓ ᐱᔭᕇᖅᐸᑦ; 

(g)  ᒪᓕᒐᓕᐅᖅᑎᐅᑉ ᐃᒃᓯᕙᐅᑕᖓ ᐃᓐᓄᒃᑕᐅᓯᒪᔪᓐᓃᕐᓗᓂ; 

ᐅᕝᕙᓘᓐᓃᑦ 

(h)  ᐊᓯᖏᑦ ᐃᓂᖅᑎᕈᑏᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᓈᒻᒪᒐᓱᒋᔭᐅᔪᑦ. 

  

ᑮᓇᐅᔭᖅᑐᕈᑏᑦ 

(2) ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᒪᒍᓂ, ᐅᓂᒃᑳᓕᐊᒥᓂ ᓇᓗᓇᐃᖅᓯᔪᓐᓇᖅᑐᖅ 

ᐊᑭᓖᓂᐊᕐᓂᖏᑦ ᖃᔅᓯᐅᓂᐊᕐᒪᖔᖏᑦ, ᖃᔅᓯᐅᓂᑦ ᓇᓗᓇᐃᖅᑕᐅᓗᑎᒃ 

ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ, ᐊᑭᓕᖅᑕᐅᓗᓂᓗ ᑕᐃᑯᖓ ᐃᑯᖓᓘᓐᓃᑦ, 

ᓇᓕᐊᑐᐃᓐᓇᖅ ᐅᑯᓄᖓ: 

(a) ᒪᓕᒐᓕᐅᖅᑎ 

(b) ᐃᓄᒃ ᑕᐃᓐᓇ ᕿᒥᕐᕈᓇᖁᔨᓚᐅᖅᑐᖅ 

(c) ᒐᕙᒪᒃᑯᑦ. 

S.Nu. 2010,c.9,s.10; S.Nu. 2011,c.16,s.1(2).  

  



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 17 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

ᒪᓕᒐᓕᐅᕐᕕᒃ ᓇᓕᐊᑐᐃᓐᓇᕐᓂᒃ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐊᑐᓕᖁᔭᖏᓐᓂᒃ 

ᐊᖏᖅᓯᔪᓐᓇᖅᑐᑦ ᑎᑎᕋᖅᑕᐅᓯᒪᔪᓂ ᕿᒥᕐᕈᓇᖕᓂᐅᑉ ᐅᓂᒃᑳᖏᓐᓂ, ᐅᕝᕙᓘᓐᓃᑦ 

ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐊᑐᓕᖁᔭᓕᒫᖏᑦ ᐋᒃᑳᕐᓗᒋᑦ (ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ, 

ᓈᓴᐅᑎᓕᒃ 49).  ᒪᓕᒐᓕᐅᖅᑏᑦ ᐃᓱᒪᓕᐊᖓ ᐊᑐᓕᖅᑎᑕᐅᓂᐊᖅᐳᖅ ᐃᓱᓕᔾᔪᑕᐅᓗᓂᓗ 

ᐊᒻᒪ ᑕᒪᓐᓇ ᑲᒪᒋᔭᐅᔪᓐᓃᕐᓗᓂ.  (ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓈᓴᐅᑎᓖᑦ 48(3) ᐊᒻᒪ 

49). 

 

ᐃᓂᖅᑎᕆᓂᐊᕐᓂᕐᒧᑦ ᐊᑐᓕᖁᔭᓕᐅᕐᓂᖅ ᐱᔭᕐᓂᓐᖏᑦᑐᖅ.  ᑎᑎᕋᖅᑲᐅᒐᒪ, ᐃᓂᖅᑎᕆᓃᑦ 

ᐊᔾᔨᒌᓐᖏᑦᑐᑦ, ᐃᓂᖅᑎᖅᑕᐅᓐᖏᓪᓗᓂ ᒪᓕᒐᓕᐅᖅᑎ ᐃᓂᒥᓂᑦ ᐲᖅᑕᐅᔪᓐᓇᖅᑐᖅ. 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐃᓂᖅᑎᕆᓂᖅᑕᖃᔾᔮᓐᖏᑉᐸᑦ ᐃᒪᐃᓕᐅᕆᐊᓕᒃ: 

 

 

ᐃᓂᖅᑎᕈᑎᓂᒃ ᐊᑐᓕᖁᔭᖅᑕᖃᓐᖏᑉᐸᑦ 

47. (1) ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᑐᓕᖁᔭᓕᐅᕐᓂᐊᖅᐳᖅ ᐃᓂᖅᑎᕆᔭᖃᕐᓂᐊᓐᖏᓪᓗᓂ 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᓯᖁᒥᑦᑎᔪᖃᕐᓂᕋᐃᓐᖏᑉᐸᑦ ᐅᑯᓂᖓ ᐱᖁᔭᕐᔪᐊᕐᓂᒃ ᐅᕝᕙᓘᓐᓃᑦ 

ᓯᖁᒥᑦᑎᔪᖃᕐᓂᖅᐸᑦ ᐅᑯᓂᖓ ᐱᖁᔭᕐᔪᐊᕐᓂᒃ, ᑭᓯᐊᓂ 

(a) ᒪᓕᒐᓕᐅᖅᑎ ᐊᑐᕆᐊᖃᖅᑐᓕᒫᓂᒃ ᐊᑐᓚᐅᖅᑐᖅ 

ᓯᖁᒥᑦᑎᑦᑕᐃᓕᒪᓪᓗᓂ;; ᐅᕝᕙᓘᓐᓃᑦ  

(b) ᓯᖁᒥᑦᑎᓂᖓ ᒥᑭᔫᓚᐅᖅᑐᖅ, ᐱᔮᖅᑯᒨᓚᐅᓐᖏᑦᑐᖅ 

ᐅᕝᕙᓘᓐᓃᑦ ᐃᓱᒪᓯᐅᓚᐅᖅᑐᑦ ᓯᖁᒥᑦᑎᓇᓱᒋᓐᖏᖢᑎᒃ 

(c) ᒪᓕᒐᓕᐅᖅᑎ ᐊᐅᓚᓂᖃᓚᐅᖅᑐᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐅᖃᐅᓯᖏᑦ ᒪᓕᒃᖢᒋᑦ ᐊᒻᒪ, ᐅᖃᐅᔾᔭᐅᓚᐅᓐᖏᓐᓂᕐᒥᓂ, ᐃᓘᓐᓇᖏᑦ 

ᓱᓕᔪᑦ ᒪᓕᒐᓕᐅᖅᑎᐅᑉ ᖃᐅᔨᒪᔭᖏᑦ ᓴᖅᑭᓚᐅᖅᖢᓂᒋᑦ. 

  

ᐱᔾᔪᑏᑦ ᐅᖃᐅᓯᐅᓂᖏᑦ 

(2) ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᑐᓕᖁᔭᓕᐅᖅᐳᖅ ᐃᓂᖅᑎᕆᓂᖅᑕᖃᓐᖏᓪᓗᓂ, 

ᓱᓕᑦᑎᐊᕐᓂᕐᒧᑦ ᑲᒥᓴᓇ ᐅᓂᒃᑳᒥᓂ ᐅᖃᐅᓯᕆᖃᓯᐅᑎᓂᐊᖅᐸᐃᑦ ᖃᐅᔨᔭᓂ 

ᐊᑐᓕᖁᔭᕐᓄᑦ ᑐᓐᖓᕕᒋᔭᐅᓂᐊᖅᑐᓂᒃ.  S.Nu. 2010,c.9,s.10.  

  

ᖁᓛᓂ ᐱᔾᔪᑏᑦ ᓇᓗᓇᐃᖅᓯᒪᔪᑦ ᐱᓪᓗᒋᑦ, ᒥᓂᔅᑕ ᓚᐃᑦᔅᑑᓐ ᐃᓘᓐᓇᖏᓐᓂᒃ 

ᓯᖁᒥᑦᑎᓐᖏᔾᔪᑎᓂᒃ ᐊᑐᓚᐅᓐᖏᑦᑐᖅ ᓯᖁᒥᑦᑎᓐᖏᑦᑑᔾᔪᑕᐅᓂᐊᖅᑐᓂᒃ.  

ᐃᓱᒪᒃᓴᖅᓯᐅᕈᑎᒋᑦᑎᐊᓚᐅᓐᖏᑕᖓ, ᐃᓱᒪᒃᓴᖅᓯᐅᑦᑎᐊᕐᓂᕈᓂ ᐃᒻᒥᒧᑦ 

ᐊᒡᕕᐊᕈᑎᖃᓐᖏᑦᑑᔪᓐᓇᓚᐅᕋᓗᐊᖅᑐᖅ ᐊᐃᑉᐸᑕ ᐃᖅᑲᓇᐃᔭᕐᓂᖓ ᐱᓕᕆᕕᖕᒥ 

ᑲᒪᔪᒃᓴᕆᔭᒥᓂ, ᐃᓱᒪᓯᒪᑦᑎᐊᓐᖏᖢᓂᓗ ᑎᒃᑯᐊᖅᑕᐅᓯᒪᑲᐃᓐᓇᕐᓂᐊᕐᓂᖓ ᐊᐃᑉᐸᖓ 

ᒥᓂᔅᑕᐅᑉ ᑐᖏᓕᐊᑕ ᐃᓂᖓᓄᑦ.  ᐊᒻᒪ, ᒥᓂᔅᑕ ᓚᐃᑦᔅᑑᓐ ᑕᒻᒪᓚᐅᖅᐳᖅ ᐃᓱᒪᓕᐅᕋᒥ 

ᐃᓱᒪᓕᐅᑦᑎᐊᕋᓱᒋᓪᓗᓂ, ᑕᐃᔅᓱᒪᓂ ᐅᖃᐅᔾᔭᐅᓚᐅᕐᓂᖓᓂ, ᓯᖁᒥᑦᑎᓂᖅ ᒥᑭᔫᓐᖏᑦᑐᖅ.  

ᑖᒃᑯᐊ ᑕᒪᒃᑮᑦ ᐅᕙᓐᓄᓂᐊᖅᑕᐅᓚᐅᖅᐸᑎᒃ ᐃᓂᖅᑎᕈᑎᑕᖃᔾᔮᓚᐅᓐᖏᑦᑐᖅ. 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 18 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

ᐃᓂᖅᑎᕆᓂᖅ ᐱᓪᓗᒍ, ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓱᒪᒋᖃᓯᐅᑎᓂᐊᖅᑕᒃᑲ: 

 

 ᒥᓂᔅᑕ ᐊᑕᐅᓯᐊᕐᓇᓂ ᐱᕕᖃᓚᐅᕋᓗᐊᖅᑐᖅ ᐃᓱᒪᓯᐅᕐᕕᒋᓗᓂᖓ ᐱᔾᔪᑎᒋᓗᒍ 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᐊᒻᒪ ᑕᒪᓐᓇ ᐊᑐᓚᐅᖅᑖᑕ ᐱᕙᓪᓕᐊᓂᕆᓚᐅᖅᑕᖓ 

ᐱᓗᐊᕐᓗᒍ ᐊᒻᒪ ᑕᐃᒪᐃᓚᐅᓐᖏᓐᓂᖓ; 

 ᑕᐃᔅᓱᒪᓂ, ᒥᓂᔅᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓕᓵᑦᑎᐊᓚᐅᖅᑐᖅ ᐊᒻᒪ ᑭᖑᓂᐊᓂ 

ᒥᓂᔅᑕᓕᕆᓂᕐᒥᒃ ᐱᓕᕆᐊᖃᓚᐅᖅᓯᒪᓐᖏᖢᓂ; 

 ᒥᓂᔅᑕ ᑕᑎᖃᑐᐃᓐᓇᓚᐅᖅᑐᖅ ᐊᖓᔪᖅᑲᐅᑕᐅᓂᖅᐹᓂᒃ ᐃᖅᑲᓇᐃᔭᖅᑎᒥᒃ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᓯᒪᓪᓚᕆᒃᑐᒥᒃ; 

 ᒥᓂᔅᑕᐅᑉ ᐊᐃᑉᐸᖓ, ᑕᒪᒃᑯᐊᓕᒫᖅ ᐊᑐᓚᐅᓐᖏᓐᓂᖓᓂ, ᓄᖅᑲᕐᓂᐊᓕᕐᓂᕐᒥᓂᒃ 

ᓇᓗᓇᐃᖅᓯᓚᐅᖅᓯᒪᔪᖅ, ᓄᖅᑲᕐᕕᒃᓴᖓ ᓱᓕ ᐊᑐᓕᖅᑎᑕᐅᓚᐅᓐᖏᖢᓂ; 

 ᒥᓂᔅᑕᐅᑉ ᐊᐃᑉᐸᖓᑕ ᐃᓕᓯᒪᑲᐃᓐᓇᕐᓂᖓ ᕿᓚᒻᒥᐅᓚᐅᖅᑐᖅ, ᑎᒃᑯᐊᖅᑕᐅᓯᒪᓂᖓ 

ᐋᖅᑭᒋᐊᖅᑕᐅᓯᒪᓐᖏᖢᓂ ᓯᕗᓕᖅᑎᒧᑦ; 

 ᑕᕝᕙᓂ ᐱᓕᕆᕝᕕᖕᒥ ᐃᖅᑲᓇᐃᔭᖅᑎᑦ ᒥᓂᔅᑕᐅᑉ ᑐᖏᓕᐊᓄᑦ ᐃᓕᑲᐃᓐᓇᖅᑐᒃᓴᒥᒃ 

ᐃᓕᔪᒪᔪᓂᒃ ᐱᑕᖃᑦᑎᐊᓚᐅᓐᖏᑦᑐᖅ;/ 

 ᓇᓗᓇᐃᔭᑦᑎᐊᖅᓯᒪᔪᓂᒃ ᒪᓕᒐᓂᒃ ᐋᖅᑭᒃᓯᓯᒪᓐᖏᑦᑐᑦ ᒐᕙᒪᓕᕆᔨᒃᑯᑦ, 

ᐱᑕᖃᕐᓂᖅᐸᑦ ᓇᓗᓇᐃᖅᓯᑦᑎᐊᕋᔭᓚᐳᖅᑐᑦ ᐊᒻᒪ ᑐᑭᓯᓇᖅᓯᓗᑎᒃ 

ᖃᓄᐃᓕᐅᕆᐊᖃᕐᓂᖏᑦ ᐃᓘᓐᓇᖏᑦ; 

 ᑎᒃᑯᐊᖅᑕᐅᓯᒪᑲᐃᓐᓇᕐᓂᐊᖅᑐᖅ ᒥᓂᔅᑕᒧᑦ ᐋᖅᑭᒃᑕᐅᓚᐅᓐᖏᑦᑐᖅ, ᓱᓇᓂᒃ 

ᐱᖁᑎᓂᒃ ᐃᒻᒥᒧᓪᓗ ᐱᕚᓪᓕᐅᑎᒃᓴᓂᒃ ᓇᓗᓇᐃᖅᓯᓐᖏᖢᑕ.  ᑕᒪᓐᓇ ᕿᒥᕐᕈᓇᖕᓂᖅ 

ᐅᖁᒪᐃᒃᓴᐅᑕᐅᓯᒪᔪᖅ ᒥᓂᔅᑕᒧᑦ ᐊᒻᒪ ᐊᐃᑉᐸᖓᓄᑦ. 

 

 

ᖁᓛᓂ ᑎᑎᕋᖅᓯᒪᔪᑦ ᐱᔾᔪᑎᒃᓴᓕᒫᑦ ᐱᓪᓗᒋᑦ, ᐃᒪᐃᑦᑐᓂᒃ ᐊᑐᓕᖁᔭᓕᐅᖅᐳᖓ: 

1. ᒪᓕᒐᓕᐅᕐᕕᑯᒃ ᐃᓂᖅᑎᕆᓗᓂ ᒥᓂᔅᑕ ᓚᐃᑦᔅᑑᓐᒥᒃ, ᐊᒻᒪ 

2. ᒥᓂᔅᑕ ᓚᐃᑦᔅᑑᓐ ᑕᖅᑲᐅᖓ ᓇᓗᓇᐃᖅᓯᓗᓂ ᖃᓄᐃᓕᐅᕐᓂᕆᓚᐅᖅᑕᒥᓂᒃ. 

 

ᐃᓘᓐᓇᖏᑦ ᐃᓕᖕᓄᑦ ᑐᓐᓂᖅᑯᑎᒋᕙᒃᑲ 

 

 

ORIGINAL SIGNED BY 

______________________________ 

ᑳᑐᕆᓐ ᕌ. ᐲᑐᓴᓐ, Q.C. 

ᓱᓕᑦᑎᐊᕐᓂᕐᒧᑦ ᑲᒥᓴᓇ 

 

 

 

 

 



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 19 ᑲᑎᓪᓗᒋᑦ 20−ᖑᑎᓪᓗᒋᑦ 

 

ᐃᓄᐃᑦ ᑕᐃᔭᐅᕗᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓚᐅᖅᑐᑦ ᐅᑯᐊ ᐅᓂᒃᑳᑦ ᐱᓪᓗᒋᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

 

ᒥᓂᔅᑕ ᐋᑕᒻ ᓚᐃᑦᔅᑑᓐ 

 

ᒥᓂᔅᑕᐅᑉ ᑐᖏᓕᐊ ᓰᓚ ᑯᓗᓛᖅ 

 

ᒪᓕᒐᓕᐅᖅᑎ ᔪᐊᔾ ᕼᐃᒃᔅ 

 

ᒪᓕᒐᓕᐅᖅᑎ ᔫ ᓴᕕᑲᑖᖅ 

 

ᒥᓂᔅᑕᐅᑉ ᑐᖏᓕᕆᓚᐅᖅᑕᖓ ᒐᕙᒪᓕᕆᔨᒃᑯᓐᓂ ᕗᔾᔨᓂᐊ ᒨᓐᔅ 

 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒍᕌᒻ ᔅᑎᐅᓪ 

 

ᓗᕋᐃᓐ ᒫᑑᕆ ᖃᐅᔨᓴᖅᑎ, ᒐᕙᒪᓕᕆᓂᕐᒧᑦ ᓯᓚᑖᓃᑦᑐᓄᓪᓗ, 

ᑐᓴᐅᒪᔾᔪᑎᓕᕆᓂᖅ, ᐸᕐᓇᐅᓂᕐᓗ 

ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᐊᒻᒪ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊ 

 

  



ᒪᓕᒐᓕᐅᕐᕕᐅᑉ ᐅᖃᖅᑎᖓᓐᓄᑦ ᐅᓂᒃᑳᑦ ᐱᔾᔪᑎᓖᑦ 

ᐃᒻᒥᒧᑦ ᐊᒡᕕᐊᕈᑎᖃᑐᐃᓐᓇᕆᐊᖃᖅᑐᖃᕐᓂᖓᓂᒃ ᐱᔾᔪᑎᒋᓪᓗᒍ  

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓᑕ ᑎᒃᑯᐊᖅᑕᐅᓂᖓᓄᑦ 
 

_____________________________________________________________________ 

 

ᒪᒃᐱᖅᑐᒐᖅ 20 ᑲᑎᓪᓗᒋᑦ 20−ᖑᑎᓪᓗᒋᑦ 

 

 

ᐅᐃᒍᑦ 

 

ᐅᐃᒍᐊ   1  ᑲᑎᒪᔾᔪᑎᕕᓃᑦ ᒫᔾᔨ 7,2022 ᒪᒃᐱᖅᑐᒐᑦ 21-23 

 

ᐅᐃᒍᐊ   2  ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ ᐸᐅᓗᓯ 

    ᐊᕿᐊᕈᖅ ᒫᔾᔨ 8, 2022 

 

ᐅᐃᒍᐊ  3  ᒪᓕᒐᓕᐅᕐᕕᐅᑉ ᑐᓴᒐᒃᓴᖏᑕ ᓴᖅᑭᑕᐅᓂᖓ 

    ᓄᕕᐱᕆ 15, 2021 

 

ᐅᐃᒍᐊ  4  ᒪᓕᒐᓕᐅᕐᕕᐅᑉ ᑐᓴᒐᒃᓴᖏᑕ ᓴᖅᑭᑕᐅᓂᖓ 

    ᓄᕕᐱᕆ 17, 2021 

 

ᐅᐃᒍᐊ  5  ᐃᖅᑲᓇᐃᔮᑉ ᓇᓗᓇᐃᔭᕈᑎᖏᑦ, ᐊᐅᓚᑦᓯᔨ,  

    ᐃᖅᑲᓇᐃᔭᖅᑐᓕᕆᓂᖅ ᐃᖅᑲᓇᐃᔮᓂᒡᓗ ᖃᐅᔨᓴᖅᑎ  

 

ᐅᐃᒍᐊ   6  ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊ 

    ᐃᖅᑲᓇᐃᔮᑦ ᑐᖏᓕᕇᒃᓱᖅᓯᒪᓂᖏᑦ 

 

ᐅᐃᒍᐊ  7  ᐊᖏᖅᑕᐅᓂᖓ ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓ 

    ᑎᒃᑯᐊᖅᑕᐅᓂᖅ ᑎᓯᐱᕆ 16, 2021 

 

ᐅᐃᒍᐊ  8  ᐋᖅᑭᒋᐊᖅᑕᖅ ᒥᓂᔅᑕᐅᑉ ᑐᖏᓕᐊᑕ  

    ᓄᖅᑲᖓᑲᐃᓐᓇᕐᓂᖓ ᑐᒃᓯᕋᐅᑏᑦ  

 

 

 

 

 

 

 

    



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᑐᔅᓯᕋᖅᑎᐅᔪᓄᑦ, ᓄᕙᔾᔪᐊᕐᓇᖅ 19 ᐊᒥᓱᓄᑦ ᖃᓂᒪᓐᓇᐅᔪᖅ ᐊᑐᖅᑎᓪᓗᒍ ᐊᒻᒪ ᓱᓕ ᒫᓐᓇ 

ᐊᑐᖅᑕᐅᖏᓐᓇᖅᑎᓪᓗᒍ 2022ᒥ. 

 

ᓱᑲᑦᑐᒥᒃ ᐱᔨᑦᑎᕈᑎᖏᓐᓂᒃ ᐊᓯᔾᔨᖅᓯᓯᒪᒻᒪᑦ ᐱᓕᕆᔾᔪᓯᐊᕆᕙᑦᑕᖏᓐᓂᒃ ᐃᓕᓐᓂᐊᐸᓪᓕᐊᓪᓗᑎᒃ ᐊᒻᒪᓗ 

ᓱᖏᐅᑎᕙᓪᓕᐊᑎᓪᓗᒋᑦ ᐊᑐᖅᑕᐅᖏᓐᓇᖅᑎᓪᓗᒋᑦ ᐃᓚᖏᓐᓄᓪᓗ ᓇᒻᒥᓂᖏᓐᓄᑦ ᓱᓕ 

ᐱᒡᒍᔾᔨᔭᕆᐊᖃᐃᓐᓇᖅᑎᓪᓗᒋᑦ ᐃᑲᔪᓯᓐᓈᖅᑐᑎᒃ. 

 

ᐃᓕᓴᕆᔭᖃᕐᒪᑕ ᑖᒃᑯᐊ ᐱᔭᕆᐊᖃᓪᓚᕆᑦᑐᓂᒃ ᐱᒻᒪᕆᐅᔪᒥᒃ ᐃᑲᔫᓯᐊᓂᒃ, ᑮᓇᐅᔭᑎᒍᑦ ᑭᖒᒪᑦᑎᔪᓄᑦ 

ᑕᒪᒃᑯᓄᖓ ᐊᔅᓱᕈᕈᑕᐅᔪᓂᒃ ᐊᑑᑎᒐᓗᐊᖅᑎᓪᓗᒋᑦ ᖃᓄᐃᓐᓂᕆᔭᖏᓐᓂ. ᑖᒃᑯᐊ ᐱᓕᕆᖃᑎᒌᖑᔪᐃᑦ ᑕᒪᕐᒥᒃ 

100%ᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᐳᑦ. ᐃᓄᐃᑦ ᕿᑎᐊᓃᑦᑐᑦ ᓯᕗᓪᓕᖅᐹᖑᓪᓗᑎᓪᓗᒍ ᑲᒪᔨᐅᔪᑦ 

ᐱᔭᐅᔪᔅᓴᓂᒃ ᓄᓇᕗᒻᒥ ᓈᓚᓐᓂᖃᖅᐳᑦ ᑲᔪᖏᖅᓴᐃᔨᐅᓪᓗᑎᒃ ᐊᒻᒪᓗ ᐃᑲᔪᖅᑎᐅᓪᓗᑎᒃ ᓄᓇᖅᑲᑎᑦᑎᓐᓂᒃ. 

 

ᐅᖃᖅᑎᑦᑎᔨ, ᐃᓄᐃᑦ ᑕᒪᕐᒥᒃ ᑕᕝᕙᓃᑦᑐᑦ ᑲᑎᒪᕕᒻᒥ ᐱᖃᑕᐅᓗᑎᒃ ᖁᔭᓕᖃᑎᒋᔪᒪᕙᒃᑲ ᐃᓅᖃᑎᑦᑎᓐᓂᒃ 

ᐱᓗᐊᖅᑐᒥᒃ ᑖᒃᑯᐊ ᐃᑲᔫᓯᐊᖅᑎᐅᖃᑦᑕᖅᑐᐃᑦ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧᑦ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 005 - 6(1): ᓄᕙᕐᓇᕐᔪᐊᒧᑦ ᖃᓂᒪᓕᖅᑐᒥᓃᑦ (ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᓂᑯᕕᒃᑲᓐᓂᖅᐳᖓ ᐊᔅᓱᐊᓗᒃ ᑕᐃᒫᑦᑎᐊᖅᑕᐅᖅ ᐅᐱᓱᒍᒪᑦᑎᐊᕋᒪ ᑖᒃᑯᐊ ᓯᕗᓪᓕᕐᒥ ᓄᕙᖕᓇᕐᔪᐊᖅ 

ᑕᕝᕗᙵᓚᐅᖅᑎᓪᓗᒍ ᐃᖅᑲᓇᐃᔭᖅᑎᕗᑦ ᐊᔅᓱᕈᓪᓚᑦᑖᖅᓯᒪᓪᓗᑎᒃ ᐃᓕᓴᕆᒍᒪᑦᑎᐊᕋᑦᑎᒍᑦ. 

 

ᐅᖃᖅᑎᑦᑎᔨ, ᑖᒃᑯᐊ ᐳᖅᑐᓂᖅᐹᕐᒥᒃ ᑕᐅᑐᑉᐸᕗᑦ ᐊᒻᒪ ᖁᔭᓐᓇᒦᑦᑎᐊᕈᕙᕗᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᖅᑎᕗᐃᓛᒃ.  

 

(ᑐᓵᔨᑎᒍᑦ) ᐅᖃᖅᑎ, ᐅᖃᐅᓯᖃᕈᒪᖕᒥᔪᖓ ᐊᔾᔨᒌᙱᑦᑐᓂᒃ ᐃᑲᔪᖅᓱᐃᓂᖓ ᓄᓇᕗᑦ ᒐᕙᒪᒃᑯᖏᑦ ᑖᓐᓇ 

ᓄᕙᖕᓇᕐᔪᐊᖅ 19ᖑᑎᓪᓗᒍ. 

 

ᐅᖃᖅᑎ, ᓄᓇᕗᒻᒥ ᕼᐋᒪᓚᐅᔪᑦ ᐱᓕᕆᓂᖅᐹᖑᒻᒪᕆᓚᐅᕐᒪᑕ ᐊᑦᑐᖅᓯᓗᐊᖁᓇᒍ ᓄᕙᖕᓇᕐᔪᐊᖅ ᓄᓇᕗᒻᒥ. $4 

ᒥᓕᐊᓐ ᓴᓂᕐᕙᒃᑕᐅᓚᐅᖅᐳᑦ ᕼᐋᒪᓚᐅᔪᓄᑦ ᐃᑲᔪᖅᓱᐃᖁᓪᓗᒋᑦ ᑖᒃᑯᐊ ᐱᔨᑦᑎᕋᕐᓂᕐᒧᑦ ᓄᓇᓕᖕᓂ. ᓄᓇᓕᖕᓂ 

ᐅᖃᓪᓚᒡᕖᑦ ᑖᒃᑯᐊ ᑐᓴᐅᑎᒃᑭᕆᐅᔪᑦ ᐊᓯᐊᓂᒃ $75 ᑕᐅᓴᓐᑲᓐᓂᕐᓂᒃ ᐅᖃᓪᓚᒡᕕᒃᑯᑦ. 

 

ᐅᖃᖅᑎ, ᔮᓄᐊᕆᒥ ᒐᕙᒪᒃᑯᑦ ᒥᑭᔪᓄᑦ ᓇᖕᒥᓂᕆᔭᐅᔪᓄᑦ ᐃᑲᔪᖅᓱᐃᓂᖃᓚᐅᖅᑐᑦ $55 ᑕᐅᓴᓐ-ᓚᐅᖅᑐᑦ 

ᐃᑲᔫᑎᒋᓪᓗᓂᒋᑦ ᑖᒃᑯᓄᖓ ᑮᓇᐅᔭᖅᑐᕈᑎᖏᑦ ᐊᒻᒪᓗ $625 ᑕᐅᓴᓐᑲᓐᓂᕐᓂᒃ ᐃᑲᔫᑎᖏᑦ ᓄᓇᕗᒻᒥ 

ᐆᒪᔪᕐᓂᐊᖅᑎᒃᑯᑦ ᑎᒥᖁᑎᖏᓐᓄᑦ, ᐊᖑᓇᓱᒃᑏᑦ ᐃᑲᔪᖅᓱᖅᑕᐅᖁᓪᓗᒋᑦ ᑖᒃᑯᐊ ᑎᒥᒧᑦ ᐱᔪᓂᒃ 

ᓂᕿᖃᑦᑎᐊᖁᓪᓗᒋᑦ. ᑭᖑᓪᓕᖅᐹᕐᒥᒃ $7.7 ᒥᓕᐊᓐ ᓴᓂᕐᕙᐃᓚᐅᖅᐳᑦ ᓂᕿᖃᑦᑎᐊᕆᐊᖃᕐᓂᕐᒧᑦ 

ᐊᔪᖅᓴᕈᓐᓃᖅᐹᓪᓕᕐᓂᕐᒧᓪᓗ.   

 

ᐅᖃᖅᑎ, ᐃᓕᓴᕆᔪᒪᕙᒃᑲ ᒪᑯᐊ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ ᓄᓇᕗᒻᒥ ᕼᐋᒪᓚᓂᓗ 

ᑕᖃᓱᐃᑦᑑᓪᓗᑎᒃ ᐱᓕᕆᓚᐅᕐᒪᑕ ᐊᕐᕌᒎᖕᓂᒃ ᒪᕐᕉᕋᑖᖅᑐᓂᒃ ᐃᑲᔪᖅᓱᐃᓪᓗᑎᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

  



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

6 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᔅᑕ ᑯᓱᒐᖅ. 

 

 

ᐊᖓᔪᖅᑳᑉ ᐅᖃᐅᓯᖓ 006 - 6(1): ᐃᖏᕐᕋᔪᓕᕆᓂᖅ ᐊᑦᑐᖅᑕᐅᓂᖓ ᓄᕙᕐᔪᐊᕐᓇᒧᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᓯᔨ.  

 

ᐅᖃᖅᑎᑦᓯᔨ, ᖃᐅᔨᒪᓗᒃᑖᕋᑉᑕᐃᓛᒃ ᑕᒪᓐᓇ ᓄᕙᒡᔫᐊᕐᓇᖅ ᑕᒪᐅᖓ ᓄᓇᕗᒻᒧᑦ ᑎᑭᑎᓪᓗᒍ ᐃᖏᕐᕋᔪᓕᕆᓂᖅ 

ᐊᒃᑐᖅᑕᐅᓯᒪᖃᑕᐅᖕᒥᖕᒪᑦ ᐊᖏᔪᒥᒃ. ᑕᒪᒃᑯᐊ ᐃᖏᕐᕋᔭᒃᑐᑦ ᐃᓄᐃᓴᒃᓯᒋᐊᖅᓯᒪᑎᓪᓗᒋᑦ ᑖᒃᑯᐊᓗ ᑲᓇᑕᐅᑉ 

ᒐᕙᒪᒃᑯᖏᑦᑕ ᒪᓕᒐᖏᑦ ᐃᖏᕐᕋᔪᓕᕆᓂᕐᒧᑦ ᐊᓯᔾᔨᖅᓯᒪᑎᓪᓗᒋᑦ ᐊᑐᐃᓐᓇᕈᖅᑎᕆᕙᒃᑐᓪᓗ ᐱᖁᑎᓂᒃ 

ᐊᓯᙳᑉᓯᒪᑎᓪᓗᒋᑦ. ᑕᒪᓐᓇ ᓄᕙᒡᔪᐊᕐᓇᖅ ᐃᒃᐱᖕᓇᕐᓂᖃᖅᓯᒪᕗᖅ ᐊᒥᓱᓄᑦ ᐱᓕᕆᔨᐅᔪᓄᑦ, 

ᐃᖏᕐᕋᔪᓕᕆᔨᐅᔪᓄᓪᓗ ᐃᖏᕐᕋᔭᒃᐸᒃᑐᓄᓪᓗ ᐃᓄᖕᓄᑦ. ᑕᒪᓐᓇ ᐊᖏᔪᒥᒃ ᐊᔭᒃᓯᓯᒪᖕᒪᑦ ᑕᒪᑐᒧᖓ.  

 

ᐊᒻᒪ ᐅᖃᖅᑎᑦᓯᔾᔨ, (ᑐᓵᔨᑎᒍᑦ) ᑕᐃᒪ ᖃᐅᔨᒪᒐᑦᑎᒍᑦ ᑖᒃᑯᐊ ᐃᖅᑲᓇᐃᖅᑎᖏᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᓄᖅᑲᓱᐃᑦᑑᓪᓗᑎᒃ ᑖᓐᓇ ᓄᕙᒡᔪᐊᕐᓇᖅ ᐱᒋᐊᓚᐅᖅᑎᓪᓗᒍ ᑕᒪᒃᑯᐊ 

ᐃᑲᔪᖅᓱᐃᓂᐅᔭᕆᐊᓖᑦ ᓄᓇᕗᒻᒥᐅᑦ ᑕᒪᒃᑯᐊ ᖃᖓᑕᓲᓕᕆᔨᒃᑯᑦ ᐃᖏᕐᕋᔪᓐᓇᐃᓪᓕᖁᓪᓗᒋᑦ 

ᓄᖅᑲᖅᑎᑕᐅᙱᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 007 - 6(1): ᓄᕙᕐᔪᐊᕐᓇᐅᑉ ᐊᑦᑐᐃᓂᖓ ᐃᓄᓐᓂᑦ ᐃᓕᓐᓂᐊᖅᑎᓂᓪᓗ (ᑯᕌᒃ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᑖᓐᓇ ᓄᕙᖕᓇᕐᔪᐊᖅ 19 ᐊᒃᑐᖅᓯᒪᒪᑦ 

ᐃᓄᖁᑎᑦᑕ ᑎᒥᖏᓐᓂᒃ ᐊᒻᒪᓗ ᐱᓕᕆᔨᑦᑎᓐᓂᒡᓗ ᐃᓕᓐᓂᐊᖅᑎᓂᒡᓗ. ᒪᕐᕉᒃ ᐊᕐᕌᒎᕋᑖᒃ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒃᑯᖅᑕᐅᑦᑕᐃᓕᒪᔪᑦ.  

 

ᑕᒪᒃᑯᐊ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᖏᓐᓂᒃ ᐊᒃᑐᖅᓯᔪᑦ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕐᕕᖕᓂ ᐊᔾᔨᐅᙱᑦᑐᒃᑯᑦ 

ᐊᑎᕆᐊᖃᓚᐅᖅᑐᑦ ᑕᒪᒃᑯᐊ ᑲᔪᓰᓐᓇᖁᓪᓗᒋᑦ. ᐃᓗᓐᓂᐊᕐᕖᑦ ᒪᑐᐃᓯᔪᑦ ᑕᐃᒪ ᐃᓕᓐᓂᐊᕈᑎᖏᑦ 

ᐋᖅᑭᒃᓱᐃᓚᐅᑦ, ᐅᖃᓪᓚᒡᕕᒃᑰᖃᑦᑕᖅᖢᑎᒡᓗ.  ᑕᐃᒪ ᓈᓴᐅᓯᕆᓂᕐᒧᑦ ᐊᒻᒪᓗ ᐊᓯᖏᓐᓂᒃ ᐃᓕᓐᓂᐊᕈᑕᐅᔪᓂᒃ. 

 

ᑕᐃᒪ ᑭᐅᔾᔪᑎᒥᓂᒃ ᐅᖄᓚᔾᔪᑎᖃᖅᐸᒃᑐᑎᒃ. ᐃᓕᓐᓂᐊᕐᕖᑦ ᐱᓕᕆᖃᑎᖃᓚᐅᖅᐳᑦ ᐃᓕᓐᓂᐊᖅᑎᓂᒃ ᑕᐃᒃᑯᐊ 

ᑕᕐᕆᔭᒐᕐᓂᒃ ᐃᓕᓐᓂᐊᑐᓂᓗ ᖃᕆᓴᐅᔭᒃᑯᑦ ᓴᖅᑭᑦᑐᑦ. ᑖᒃᑯᐊ ᐃᓕᓐᓂᐊᖏᓐᓇᖅᑐᑦ ᖁᔭᒋᔪᒪᓪᓗᒍᓗ 

ᐃᓕᓐᓂᐊᕐᕕᓕᒫᕗᑦ ᐊᔾᔨᐅᙱᑦᑐᒃᑯᑦ ᐱᓕᕆᓂᕗᑦ.  

 

ᐅᖃᖅᑎᑦ, ᐊᒃᓱᕈᕐᓇᕐᓂᕆᔭᕗᑦ ᓄᕙᖕᓇᕐᔪᐊᖅ ᑖᒃᑯᓄᖓ ᐃᓕᓐᓂᐊᕐᕕᖕᓄᑦ, ᑖᓐᓇ ᓴᐃᒻᒪᖅᑕᐃᓕᖁᓪᓗᒍ 

ᓄᕙᖕᓇᕐᔪᐊᖅ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᓪᓗ ᒪᓕᒋᐊᖃᓚᐅᕐᒪᑕ ᑖᒃᑯᐊᓗ ᓴᓗᒻᒪᖅᓴᐃᔩᑦ ᓴᓗᒻᒪᖅᓴᐃᓂᕐᒧᑦ 

ᒪᓕᒐᖅᑖᖅᑎᑕᐅᓪᓗᑎᒃ ᑖᒃᑯᐊᓗ ᑕᖃᓱᐃᑦᑑᓪᓗᑎᒃ ᐃᓚᔮᕇᒃ ᐊᑦᑕᕐᓇᖅᑐᒦᖁᓇᒋᑦ. ᖁᔭᒋᔪᒪᕙᒃᑲ 

ᐱᓕᕆᓯᒪᔭᖏᓐᓄᑦ ᓄᕙᖕᓇᕐᔪᐊᖑᑎᓪᓗᒍ.  

 

ᐅᖃᖅᑏ, ᐊᒥᓲᖕᒪᑕ ᓱᓕ ᑕᒪᒃᑯᐊ ᓱᕈᓯᖅᐳᑦ ᒪᒃᑯᑦᑐᓪᓗ ᐃᓕᓐᓂᐊᖅᑐᑦ. ᒪᓕᒐᓕᐅᖅᑎᐅᖃᑎᒃᑲ ᐊᑏ, 

ᖁᔭᒋᓚᐅᕐᓚᕗᑦ ᓱᕈᓯᖅᑕᐅᑎᓄᑦ ᓴᓗᒻᒪᖅᓴᐃᔩᑦ, ᐃᓕᓐᓂᐊᕐᕕᖕᒥ ᑲᑎᒪᔩᑦ, ᐃᓕᓴᖅᑐᓕᕆᔩᑦ, ᐃᓚᔮᕇᑦ 

ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑏᑦ, ᐃᓕᓴᐃᔩᓪᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

  



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 6(1): ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓇᑲᓱᒃ)  

 

ᐊᖓᔪᖅᑳᖅ ᒫᒍᓪᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᓪᓕᖃᑕᐅᒍᒪᓕᕐᒥᒐᒪᑦᑕᐅᖅ 

ᐃᓕᓴᖅᓯᖃᑕᐅᒍᒪᓪᓗᖓᑦᑕᐅᖅ ᐱᓗᐊᖅᑐᒥᒃ ᓇᒥᓕᒫᖅ ᓄᓇᕗᒻᒥ ᐱᓕᕆᔨᐅᖃᑦᑕᖅᑐᐃᑦ ᐊᒥᓲᒻᒪᑕ ᑲᑎᒪᔨᐅᔪᑦ 

ᐊᔾᔨᒌᓐᖏᑦᑑᑕᓂᒃ. ᐃᖅᑲᓇᐃᔭᖅᑏᑦ ᐊᒥᓱᑦ ᐊᕐᓇᐃᑦ, ᐃᓚᒥᓂᒃ ᓂᕆᒃᑲᐃᕙᑦᑐᑦ ᐃᖅᑲᓇᐃᔭᕐᓂᒃᑯᑦ, 

ᐊᖏᕐᕋᖅᓯᒪᖃᑦᑕᖅᑐᐃᑦ ᕿᑐᕐᖓᒥᓂᒃ ᐱᕈᖅᓴᐃᔪᑦ. ᑖᒃᑯᐊ ᐊᔅᓱᐊᓗᒃ ᓴᓐᖏᔫᒻᒪᑕ ᓴᓐᖏᔪᒥᒃ ᑎᒍᒥᐊᖅᑎᑎᒻᒪᑕ.  

 

ᑕᕝᕙᓂ ᐊᕐᓇᐃᑦ ᐅᓪᓗᖓᓂᒃ ᐃᓕᓴᕆᔪᒪᒋᕙᒃᑲ ᐸᓐᓂᖅᑑᒥᑦᑕᐅᖅ ᕿᑲᑐᐃᓐᓇᖃᑦᑕᓐᖏᒻᒪᑕ ᐅᖃᐅᓯᒃᑯᑦ 

ᔭᒐᐃᑦᑕᐃᓕᒪᓂᕐᒥᒃ ᐅᖃᐅᓯᑦᑎᓐᓂ ᒪᑭᒪᑎᑦᑎᒐᓱᐊᖅᑐᑦ, ᒥᖅᓱᖅᑐᑦ, ᓴᓇᔪᑦ, ᑕᐃᒃᑯᐊ ᐊᔅᓱᐊᓗᒃ 

ᐱᓕᕆᖃᑦᑕᕐᖓᑕ ᕼᐋᒻᓚᒃᑯᓄᓪᓗ ᑲᑎᒪᔩᑦ, ᐆᒪᔪᕐᓂᐊᑎᒃᑯᓄᓪᓗ ᑲᑎᒪᔩᑦ, ᐊᔾᔨᒌᓐᖏᑦᑑᑕᓄᑦ 

ᐱᓕᕆᔨᐅᖃᑦᑕᖅᑐᑦ. ᐊᕐᓇᐃᑦ ᐃᑲᔪᖅᑎᐅᖃᑕᐅᔪᑦ, ᓴᓐᖏᔪᐊᓗᓐᓂᒃ ᑎᒍᒥᐊᖃᑦᑕᕐᖓᑕ.  

 

ᑖᒃᑯᐊ ᐃᓕᓴᕆᔪᒪᒻᒥᔭᒃᑲ ᓴᓐᖏᔫᓯᒪᒻᒪᑕᑦᑕᐅᖅ ᐱᓗᐊᖅᑐᒥᒃ ᐊᓈᓇᒋᓚᐅᖅᑕᕋ, ᐊᑎᕈᓗᒋᓚᐅᖅᑕᕋ ᓂᖏᐅᕋ, 

ᐊᓂ ᐅᑲᓕᒃ, ᖃᑦᑑᖅ, ᓂᖏᐅᖅᐹᕆᓚᐅᖅᑕᕋ ᐊᒻᒪᓗ ᐊᓈᓇᒋᓚᐅᖅᑕᖓ ᐋᓯᕙᒃ. ᑖᒃᑯᐊ ᓴᓐᖏᔪᐊᓘᓪᓗᑎᒃ 

ᐅᖃᐅᓯᐅᖃᑦᑕᖅᓯᒪᒻᒪᑕ ᒪᑭᒪᑦᑎᐊᖅᑐᑎᒃ ᐅᐱᒋᓪᓚᕆᑦᑕᒃᑲ ᑕᐃᒪᐃᑦᑐᒧᑦ ᐊᐅᓐᓂ ᓇᐅᒃᑯᑦ ᐱᓯᒪᒐᒪ 

ᑕᐃᑲᓐᖓᖅᑐᓂᒃ. ᐸᓂᑯᓗᒐᑦᑕᐅᖅ ᓇᑖᓴ ᐅᓪᓗᒥ ᐅᓪᓗᖃᑦᑎᐊᖁᕙᕋ ᐅᐱᒋᕙᑦᑕᕋ ᐸᓂᑐᐊᑯᓗᒐ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᒻᒪᓗ ᐅᕙᓐᓃᖔᖅᑐᒥᒃ. ᐊᕐᓇᐃᑦ ᑕᒪᕐᒥᒃ ᐋᓂ ᐋᖁᐊᖅᑕᐅᖅ ᓄᓕᐊᕋ ᖁᔭᒋᔪᒪᒋᓪᓗᒍ 

ᐅᖅᓱᖅᑑᕐᒦᑦᑐᖅ ᐃᕐᖑᑕᑦᑎᓂᓪᓗ ᑲᒪᖃᑦᑕᖅᑐᖅ ᕿᑐᕐᖓᑎᓐᓂᓪᓗ ᐃᕐᖑᑕᑦᑎᓂᓪᓗ. ᐊᒃᓱᐊᓗᒃ ᓇᒡᓕᒋᕙᒋᑦ. 

ᐊᒻᒪᓗ ᓇᔭᒃᑲ ᐃᓕᓴᕆᔪᒪᖕᒥᔭᒃᑲ ᒥᔅ ᐴᖄᕐᓗ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓂᒃ ᑭᐅᔾᔪᑏᑦ. ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 005 - 6(1): ᑎᒃᑯᐊᖅᑕᐅᓂᖏᑦ ᒥᓂᔅᑕᐃᑦ ᑐᖏᓕᖏᑦ (ᐊᕿᐊᕈᖅ, 

ᐸ) 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 006 - 6(1): ᑎᒃᑯᐊᖅᑕᐅᓂᖏᑦ ᒥᓂᔅᑕᐃᑦ ᑐᖏᓕᖏᑦ (ᐊᕿᐊᕈᖅ, 

ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐱᕕᖃᖅᑎᒍᓐᓇᕋᕙᓐᖓ ᑕᕝᕙᓐᖓᑦ. ᐃᑉᐸᔅᓴᖅ 

ᐊᐱᕆᔭᐅᓚᐅᕋᒪ ᒪᓕᒐᓕᐅᖅᑎᐅᖃᑎᓐᓃᕗᖓ ᐃᖃᓗᐃᑦ ᑕᓯᓗᒃ ᐊᒻᒪ ᐊᕐᕕᐊᑦ ᐅᐊᓐᓈᓄᑦ. ᐅᕙᓐᓄᑦ 

ᑐᕌᖅᓯᒪᓪᓗᑎ ᑖᒃᑯᐊ ᓈᓴᐅᑎᖏᑦ 5-6(1), 6-6(1). ᐃᑉᐸᔅᓴᖅ ᐊᐱᕆᔭᐅᓚᐅᖅᑐᖓ ᑖᓐᓇ ᐱᔾᔪᑎᒋᓚᐅᓪᓗᑎᒃ 

ᑎᒃᑯᐊᖅᑕᐅᖃᑦᑕᕐᓃᑦ ᒥᓂᔅᑕᐃᑦ ᑐᖏᓕᖏᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᔭᓐᓇᒦᒃ ᐱᕕᖃᖅᑎᓐᖑᐊᑕᖅᓯᓐᓇᕋᕕᓐᖓ. ᐅᖃᐅᓯᐅᒃᑯᑦ 

ᐊᐱᖅᑯᑎᒋᔭᐅᓚᐅᖅᑐᓄᑦ ᑭᐅᒃᑲᓐᓂᕈᒪᒐᒪ ᒥᔅᑕ ᕼᐃᒃᔅ ᑕᓯᓗᒻᒧᑦ ᒪᓕᒐᓕᐅᖅᑎ, ᐊᒻᒪᓗ ᐊᕐᕕᐊᑦ ᓂᒋᐊᓄᑦ.  

 

ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᐅᖃᐅᓯᖃᖅᑐᕕᓂᐅᔪᑦ ᖃᓄᐃᓕᐅᕐᓂᐅᓚᐅᖅᑐᑦ ᑕᓪᓕᒪᑦ ᐅᓪᓗᑦ ᑏᓰᕝᕙ 2021-

ᒥ, ᑲᓐᖑᓇᖅᑑᑎᑦᑕᕆᐊᖃᕐᓂᖏᓐᓄᑦ ᐃᓄᒻᒧᑦ ᐊᑕᐅᓯᕐᒧᑦ ᑐᕌᖓᑎᓪᓗᒍ ᓂᓪᓕᐅᑎᒋᔪᓐᓇᓐᖏᑕᕗᑦ. ᑕᐃᒪᓐᓇ 

ᐃᓕᓯᑲᐃᓐᓇᖃᑦᑕᖅᑐᒍᑦ ᒥᓂᔅᑕᐅᑉ ᑐᖏᓕᐊ ᓄᖅᑲᖓᑎᓪᓗᒍ ᑖᓐᓇ ᑐᖏᓕᐊ ᐊᑐᓕᖁᔭᓕᐅᓲᖑᕗᖅ 

ᐊᔪᓐᖏᑦᑐᒥᒃ ᐃᓇᖏᖅᑎᒋᑲᐃᓐᓇᓂᐊᖅᑕᖏᓐᓂᒃ ᐃᓛᓐᓂᓗ ᐃᓕᓯᒪᑲᐃᓐᓇᕐᓂᐊᕐᓂᖓ ᑖᓐᓇ 



ᐊᐃᑉᐱᖅ, ᒫᑦᓯ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

ᐃᓱᒪᔅᓴᖅᓯᐅᕈᑎᒋᔭᐅᓲᖅ ᐊᑎᓕᐅᖅᑕᐅᓲᖑᓪᓗᓂᓗ ᒥᓂᔅᑕᕆᔭᖓᓄᑦ. ᐃᓚᖓᓂᒃ ᑕᒪᓐᓇ ᑲᒪᒋᔭᐅᓲᖅ 

ᐱᓕᕆᕕᐅᑉ ᐃᓗᐊᓂ ᑭᓯᐊᓂ ᒥᓂᔅᑕ ᖃᐅᔨᒪᑎᑕᐅᖏᓐᓇᐅᔭᖅᑐᖅ ᐃᓕᔪᖃᑲᐃᓐᓇᓂᐊᖅᑎᓪᓗᒍ. 

 

ᐅᖃᖅᑏ, ᑖᓐᓇ ᓯᕗᓕᖅᑎ ᐊᑎᓕᐅᖅᑎᒋᔭᐅᖃᑦᑕᖏᑦᑐᖅ ᒥᓂᔅᑕᐅᑉ ᑐᖏᓕᐊᓄᑦ ᐃᓕᓯᔪᖃᕐᓂᐊᑎᓪᓗᒍ 

ᐃᖅᑲᓇᐃᔮᒥᑕ ᓯᓚᑖᓂᑎᓪᓗᒍ. ᑕᐃᒪᓐᓇ ᐱᐅᓯᖃᖃᑦᑕᓚᐅᕐᒪᑕ ᒐᕙᒪᐅᓚᐅᖅᑐᑦ. ᕿᒥᕐᕈᓇᒃᖢᒍ ᑖᓐᓇ 

ᒪᓕᒐᓕᐅᖅᑎᓄᑦ ᓇᓗᓇᐃᖅᓯᔪᒪᔪᖓ ᑖᓐᓇ ᐃᓕᔭᐅᑲᐃᓐᓇᓚᐅᖅᑐᖅ ᑏᓰᕝᕙ 16-ᒥ 20-ᒧᑦ, ᑎᓴᒻᒥᕐᒥᒃ 

ᓇᒡᒐᔾᔭᒧᑦ. ᓇᓗᓇᐃᖅᓯᔪᒪᔪᖓ ᐃᓕᓯᒪᑲᐃᓐᓇᓚᐅᓐᖏᑦᑐᕐᖑᓇ. ᑖᓐᓇ ᐃᒻᒥᒧᑦ ᐊᕝᕕᐊᕈᑎᖃᕈᓐᓇᕐᓂᖓ 

ᐅᔾᔨᕆᒐᒃᑯ ᑖᓐᓇ ᐃᓕᔭᐅᑲᐃᓐᓇᕐᓂᖓ ᐊᒧᓚᐅᖅᓯᒪᔭᕋ ᐊᓯᐊᓂᓪᓗ ᐃᓕᓯᓪᓗᑎ ᖃᐅᑕᒫᖅᓯᐅᑎᓂᒃ 

ᑲᒪᒋᔭᖃᕐᓂᐊᖅᑐᓂᒃ ᐊᐃᑉᐹᓂ ᑏᓰᕝᕙ 21, 2021-ᒥ.  

 

ᖃᐅᔨᒪᖁᔨᔪᖓ ᑖᓐᓇ ᓱᓕᑦᑎᐊᕐᓂᕐᒧᑦ ᑲᒥᓯᓇᒨᕐᓂᐊᖅᑕᕋ ᕿᒥᕐᕈᓇᒃᑕᐅᓂᐊᕐᒪᑦ, ᖃᓂᐃᓕᕆᐊᖃᒃᑲᓐᓂᕈᑦᑕᓗ 

ᖃᓄᐃᓕᒃᑲᓐᓂᕐᓗᒋᑦ.  

 

ᐅᖃᖅᑎ, ᑕᐃᒪᓐᓇ ᐊᑐᐊᒋᑦ ᑭᑭᑦᑎᓯᒪᖕᒪᖔᑦ ᐋᖅᑭᒋᐊᖅᓯᓂᐊᖅᑐᒍᑦ ᒥᓂᔅᑕᐃᑦ ᑐᖏᓕᖏᑦ 

ᐃᓕᔭᐅᖃᑦᑕᖅᑎᓪᓗᒋᑦ ᐊᒥᓱᐊᓗᖕᓄᑦ ᐊᕐᕌᒍᓄᑦ ᓱᕐᕋᒃᑕᐅᓯᒪᓐᖏᒻᒪᑕ ᐊᒻᒪᓗ ᖁᔭᓕᔪᒪᓪᓗᒋᑦ 

ᒪᓕᖓᓕᐅᖅᑎᐅᖃᑎᒃᑲ ᑖᓐᓇ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᖅᑎᐅᖃᑎᓐᓄᑦ. 

 

ᐅᖃᖅᑎ, ᐅᐱᒋᔭᕋ ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔮᕇᖃᑦᑕᖅᓯᒪᔭᖏᑦ ᐅᓪᓗᒥᒧᑦ ᐊᒻᒪᓗ ᐱᐅᔪᓂᒃ ᐊᓯᔾᔨᐅᑎᒃᓴᓂᒃ 

ᓴᖅᑭᑦᑎᔪᒪᔪᒍᑦ ᓄᓇᕗᒻᒥᐅᓄᑦ. ᒪᑐᐃᖓᑦᑎᐊᕈᒪᒐᑦᑕ, ᓴᖅᑭᔮᑦᑎᐊᕈᒪᒐᑦᑕᓗ ᐊᒻᒪᓗ ᐃᖅᑲᓇᐃᔭᖃᑎᒋᔪᒪᔭᓯ 

ᑕᒪᓐᓇ ᐱᐅᓂᖅᓴᒧᑦ ᓴᖑᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᓯᐊᓄᑦ. ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᔾᔮᓐᖏᑦᑐᒍᑦ ᑕᒫᓂᑦᑐᖃᓐᖏᒻᒪᑦ. 

ᐊᐃᑉᐹ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 012 - 6(1): ᐃᓄᑑᒋᐊᖃᖅᑐᓄᑦ ᐊᑐᖅᑕᐅᔭᕆᐊᓖᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ. ᐃᑉᐸᒃᓴᖅ ᑕᐃᒪ ᐊᐱᖅᓱᕋᓱᓚᐅᕋᓗᐊᕋᒪ ᐋᓐᓂᐊᖃᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓂᒃ ᓇᐃᓴᐅᑎᓂᒃ ᐱᔪᒪᓪᓗᖓ.  

 

ᑕᐃᒪᓕ ᐊᐱᖅᑯᑎᒋᓂᐊᓕᖅᑕᕋ ᑖᓐᓇ ᑐᕌᖅᑎᓪᓗᒍ ᒐᕙᒪᓕᕆᔨᒃᑯᑦ ᒥᓂᔅᑕᖓᓄᑦ, ᑖᓐᓇ ᐊᐱᖅᑯᑎᒋᓚᐅᖅᑕᕋ 

ᑭᒡᒐᖅᑐᖅᑕᓐᓂᒃ ᓇᓂᕋᔭᒡᓗ ᐃᒡᓗᓕᐅᑉ ᐃᓚᖓ ᐊᐱᕆᓚᐅᕋᓗᐊᕋᒃᑯ ᑖᒃᑯᓄᖓᑦᑕᐃᓐᓇᖅ ᑭᒡᒐᖅᑐᖅᑕᓐᓄᑦ 

ᓇᐃᓴᐅᑎᑕᖃᖅᐸ ᐱᓱᒪᔪᓪᓗ ᐊᒻᒪ ᐅᑕᖅᑭᔪᑦ? ᓇᐃᓴᐅᑎᓂᒃ ᐱᕝᕕᒋᔪᒪᓚᐅᕋᓗᐊᕋᒃᑭᑦ ᑕᐃᒪ ᐊᐱᕆᓕᖅᐸᒋᑦ 

ᒥᓂᔅᑕ, ᒐᕙᒪᓕᕆᔨᒃᑯᓐᓄᑦ ᒥᓂᔅᑕᐅᑎᓪᓗᑎᑦ ᓇᐃᓴᐅᑎᓂᒃ ᐱᓯᒪᕕᑦ ᖃᔅᓯᑦ ᐅᑕᖅᑭᕙᑦ, ᖃᔅᓯᑦ ᐱᓯᒪᓕᕐᒪᖔᑕ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᓯᕗᓕᖅᑎ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎ ᐊᒻᒪ ᖁᔭᓐᓇᒦᕈᒪᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓ ᐱᒻᒪᕆᕐᔪᐊᖑᖕᒪᑦ, ᑭᐅᓚᐅᓐᖏᓐᓂᕐᓂᒃ ᖁᔭᓐᓇᒦᕈᒪᑦᑎᐊᖅᐳᖓ ᐃᖅᑲᓇᐃᔭᖅᑎᕗᑦ ᓘᒃᑖᑦ, 

ᐋᓐᓂᐊᓯᐅᖅᑏᑦ, ᑐᓴᐅᒪᑎᑦᑎᓕᕆᔨᕗᑦ ᑖᓐᓇ ᓄᕙᖕᓇᕐᔪᐊᖅ ᓂᕆᐅᓇᓚᐅᓐᖏᒃᑲᓗᐊᖅᑎᓪᓗᒍ 

ᑕᕝᕗᓐᖓᖅᑎᓪᓗᒍ ᐊᔅᓱᕈᓪᓚᑦᑖᖅᖢᑎᒃ ᐱᓕᕆᓯᒪᒻᒪᑕ. ᐅᐱᒍᓱᒡᔪᐊᕐᓂᕐᒥᒃ ᑎᑭᑕᐅᓯᒪᒐᒪ ᑖᔅᓱᒧᖓ 

ᖁᔭᓐᓇᒦᖅᐳᖓ ᑖᒃᑯᐊ ᐊᖏᕐᕋᖅᓯᒪᖁᔭᐅᑲᐃᓐᓇᖅᑐᓄᑦ ᐊᑐᐊᒐᓕᐅᖅᑕᐅᖃᑦᑕᕐᒪᑕ ᑖᓐᓇ ᓘᒃ ᐹᑐᓴᓐᒧᑦ ᑖᒃᑯᐊ 

ᐊᖏᕐᕋᖅᓯᒪᖁᔭᐅᔪᑦ ᐃᑲᔫᑎᓂᒃ ᓴᖅᑭᓯᒪᒐᑦᑕ, ᐅᐱᒍᓱᑦᑎᐊᖅᐳᖓᓪᓗ ᑖᒃᑯᐊ ᓴᖅᑮᒃᑲᓐᓂᖅᓯᒪᒐᑦᑕ ᑖᓐᓇ 

ᐱᓗᐊᓐᖑᐊᖅᑐᒥᒃ ᓄᓇᖕᓇᕐᔪᐊᕌᓗᒃ ᓴᖅᑭᒃᑲᓐᓂᖅᑎᓪᓗᒍ ᑕᕝᕗᖓ ᓄᓇᕗᒻᒧᑦ ᓂᕆᐅᒋᓚᐅᓐᖏᑕᑦᑎᒍᑦ. 

 



 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᖅ 
 

ᒪᓕᒐᓕᐅᖅᑏᑦ ᓇᓗᓇᐃᖅᓯᕗᑦ ᓄᓇᕗᒻᒥ ᓯᕗᓕᐅᖅᑎᓂᒃ ᕿᒥᕐᕈᓇᖕᓂᐅᓂᐊᖅᑑᑉ ᐅᓪᓗᖓᓐᓂᒃ ᖃᓄᕐᓗ 

ᐋᖅᑭᒃᓯᒪᓂᐊᕐᓂᕐᒥᓂᒃ 

 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 15, 2021) - ᒪᓕᒐᓕᐅᖅᑏᑦ ᑲᑎᒪᔨᖏᑦ ᐅᓪᓗᒥ ᓇᓗᓇᐃᖅᓯᕗᑦ 2021−ᒥ 

ᓄᓇᕗᒻᒥ ᓯᕗᓕᐅᖅᑎᓂᒃ ᕿᒥᕐᕈᓇᖕᓂᐅᓂᐊᖅᑑᑉ ᐅᓪᓗᖓᓐᓂᒃ ᖃᓄᕐᓗ ᐋᖅᑭᒃᓯᒪᓂᐊᕐᒪᖔᕐᒥᓂᒃ.  

ᑲᑎᒪᔨᐅᓂᕋᖅᑕᐅᕗᑦ ᒪᓕᒐᓕᐅᖅᑎᓕᒫᑦ ᐃᓚᐅᔪᐃᓐᓇᐅᑎᓪᓗᒋᑦ. 

 

ᑖᓐᓇ ᑲᑎᒪᓂᖅ ᐊᑐᖅᑕᐅᓂᐊᖅᐳᖅ ᑲᑎᒪᕐᔪᐊᕐᕕᐊᓂ ᒪᓕᒐᓕᐅᕐᕕᐅᑦ, ᐱᒋᐊᕐᓗᓂ 10:00-ᒥ ᐅᓪᓛᒃᑯᑦ (ᑲᓇᖕᓇᐅᑦ 

ᓯᕿᖖᒍᔭᖓ) ᐱᖓᑦᑎᕐᒥ, ᓄᕕᐱᕆ 17, 2021-ᖑᓕᖅᐸᑦ. ᐅᖃᖅᑎᐅᑉ, ᓯᕗᓕᖅᑎᐅᑉ ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦ 

ᐸᐃᑉᐹᑎᒍᑦ ᓂᕈᐊᖅᑕᐅᓂᐊᖅᑐᑦ.  ᓯᕗᓪᓕᖅᐹᖅ ᐱᓕᕆᐊᖑᓂᐊᖅᑐᖅ ᐅᖃᖅᑎᐅᑉ ᓂᕈᐊᖅᑕᐅᓂᖓ.  

ᐅᖃᖅᑎᓐᖑᖅᑎᑕᖅ ᐊᐅᓚᑦᓯᔨᐅᓂᐊᖅᑐᖅ ᑲᑎᒪᔩᑦ ᑲᑎᒪᓂᖓᓐᓂᒃ. 

 

ᑐᒡᓕᐊ ᐱᓕᕆᐊᖑᓂᐊᖅᑐᖅ ᓯᕗᓕᖅᑎᐅᑉ ᓂᕈᐊᖅᑕᐅᓂᖓ.  ᐊᑐᓂ ᓂᕈᐊᒐᒃᓴᓐᖑᖅᑎᑕᑦ 

ᐅᖃᓪᓚᒍᓐᓇᖅᑎᑕᐅᓂᐊᖅᑐᑦ.  ᒪᓕᒐᓕᐅᖅᑏᑦ ᓯᕗᓕᖅᑎᐅᓂᕐᒧᑦ ᓂᕈᐊᒐᒃᓴᐅᓐᖏᑦᑐᑦ ᓂᕈᐊᒐᒃᓴᓐᖑᖅᑎᑕᐅᓯᒪᔪᓂᒃ 

ᐊᐱᖅᓱᑲᑕᒍᓐᓇᕐᓂᐊᖅᑐᑦ.  ᖃᓄᐃᑦᑐᓂᒃ ᒪᓕᒐᓂᒃ ᒪᓕᒡᓗᑎᒃ ᓂᕈᐊᕐᓂᖃᕐᓂᐊᕐᒪᖔᖏᑦ ᑐᓂᐅᖅᑲᖅᑕᐅᓂᐊᖅᑐᑦ 

ᑲᑎᒪᔩᑦ ᓂᕈᐊᕆᐊᓚᐅᓐᖏᓐᓂᖏᓐᓂ. 

 

ᒪᓕᒐᓕᐅᖅᑏᑦ ᐊᖏᖃᑎᒌᒃᓯᒪᕗᑦ ᒥᓂᔅᑕᐃᑦ ᑲᑎᒪᔨᖏᑦ 9−ᖑᓂᐊᕐᓂᖏᓐᓂᒃ (ᓯᕗᓕᖅᑎ ᐊᒻᒪ 8 ᒥᓂᔅᑕᐃᑦ).  

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑕ ᐱᖁᔭᕐᔪᐊᖓᑦ ᐅᖃᖅᓯᒪᕗᖅ ᓯᕗᓕᖅᑎ ᑐᓂᐅᖅᑲᐃᔨᐅᓂᐊᕐᓂᖓᓂᒃ 

ᒥᓂᔅᑕᐃᑦ ᓇᓕᐊᖕᓂᒃ ᐱᓕᕆᕕᖕᓂᒃ ᑎᒍᒥᐊᕐᓂᐊᕐᒪᖔᑦ.   

 

ᑕᖅᑲᒃᑯᐊ ᑲᑎᒪᕐᔪᐊᕐᕕᖕᒧᑦ ᐳᓛᕐᕕᖕᓄᓪᓗ ᓱᓕ ᐃᓯᖅᑎᑕᐅᑦᑕᐃᓕᒪᔪᑦ ᓄᕙᒡᔪᐊᕐᓇᖅ 19 ᐱᔾᔪᑎᒋᓪᓗᒍ ᐊᒻᒪ 

ᐊᐃᑦᑐᕐᓗᐃᑦᑕᐃᓕᒪᔾᔪᑏᑦ ᐊᑐᖅᑎᓪᓗᒋᑦ.  ᓄᓇᕗᒻᒥ ᓯᕗᓕᐅᖅᑎᓂᒃ ᓂᕈᐊᕐᓂᐅᑉ ᐱᕙᓪᓕᐊᓂᖓ ᐃᕐᖐᓐᓇᖅ 

ᑕᓚᕖᓴᒃᑰᖅᑎᑕᐅᑲᐅᑎᒋᓂᐊᖅᑐᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᐱᑐᒃᓯᒪᐅᑎᒃᑯᓪᓗ, ᕕᐅᓪ-ᑯᑦ (ᓇᓗᓇᐃᒃᑯᑖ 513) ᐊᒻᒪ 

Shaw (ᓇᓗᓇᐃᒃᑯᑖ 289 - ᓇᓗᓇᐃᒃᑯᑖ 289 - ᓄᑕᐅᓐᖏᑦᑐᑦ / ᓇᓗᓇᐃᒃᑯᑖ 489 - ᓄᑖᖅ).  

ᑲᑎᒪᕐᔪᐊᖅᑎᓪᓗᒋᑦ ᐃᕐᖐᓐᓇᖅ ᓴᖅᑭᔮᕐᓂᖏᑦ ᐅᑯᑎᒎᓈᖅᑐᑦ: http://video.isilive.ca/nunavut/. 

ᐃᖃᓗᖕᒥᐅᑕᐃᑦ ᓈᓚᐅᑎᒃᑯᑦ ᑐᓴᖅᓴᐅᑲᐅᑎᒋᔪᓂᒃ ᓈᓚᒍᓐᓇᖅᑐᑦ FM ᐊᑐᕐᓗᒋᑦ ᐅᑯᐊ: ᐅᖃᐅᓯᖅ ᐊᑐᖅᑕᐅᔪᖅ: 

92.5 / ᐃᓄᒃᑎᑐᑦ: 94.7 / ᖃᓪᓗᓈᑎᑐᑦ: 102.1. 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᐱᕙᓪᓕᐊᔪᑦ ᑐᓴᒐᒃᓴᑦ 

 

ᓄᓇᕗᒥ ᓯᕗᓕᖅᑎᒃᓴᓄᑦ ᑲᑎᒪᔾᔪᑎᖃᖅᑐᑦ ᓂᕈᐊᖅᐳᑦ 

ᐅᖃᖅᑎᒃᓴᒥᒃ, ᓯᕗᓕᖅᑎᒃᓴᒥᒃ ᐊᒻᒪᓗ ᒥᓂᔅᑕᐃᑦ ᑲᑎᒪᔨᒃᓴᖏᓐᓂᒃ 

 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 17, 2021) - ᓄᓇᕗᑦ ᐅᖃᖅᑎᒋᓂᐊᖅᑕᖓᑦ, ᓯᕗᓕᖅᑎᒋᓂᐊᖅᑕᖓᓪᓗ ᐊᒻᒪᓗ 

ᐊᐅᓚᑦᓯᔩᑦ ᑲᑎᒪᔨᒃᓴᖏᑦ ᐅᓪᓗᒥ ᓂᕈᐊᖅᑕᐅᖅᑲᐅᕗᑦ ᓄᓇᕗᒥ ᒪᓕᒐᓕᐅᖅᑏᑦ ᑲᑎᒪᔨᖏᑦ ᓯᕗᓕᖅᑎᒃᓴᓄᑦ 

ᑲᑎᒪᔾᔪᑎᖃᖅᑎᓪᓗᒋᑦ. ᑲᑎᒪᑎᓪᓗᒋᑦ ᓯᕗᓕᖅᑎᒃᓴᓄᑦ ᑲᑎᒪᖃᑕᐅᓚᐅᖅᑐᑦ ᐃᓘᓐᓇᑦᓯᐊᖏᑦ ᒪᓕᒐᓕᐅᖅᑎᐅᖃᑕᐅᔪᑦ. 

 

ᑑᓂ ᐋᖁᐊᖅ, ᒪᓕᒐᓕᐅᖅᑎᖓᑦ ᐅᖅᓱᖅᑑᕐᒧᑦ, ᓂᕈᐊᖅᑕᐅᓚᐅᖅᑐᖅ ᓂᕈᐊᒐᒃᓴᑑᓪᓗᓂ ᐅᖃᖅᑎᓐᖑᖅᑐᖅ. 

ᐱᖓᓱᑦ ᒪᓕᒐᓕᐅᖅᑏᑦ ᓂᕈᐊᒐᒃᓴᓐᖑᖅᑎᑕᐅᓚᐅᖅᑐᑦ ᓯᕗᓕᖅᑎᐅᓂᕐᒧᑦ, ᐸᐅᓗᓯ ᐊᕿᐊᕈᖅ, ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ, ᓯᕗᓕᖅᑎᐅᓂᕐᒧᑦ ᓂᕈᐊᖅᑕᐅᓚᐅᖅᑐᖅ. 

 

ᑲᑎᓪᓗᒋᑦ 16 ᑲᑎᒪᔨᐅᖃᑕᐅᔪᑦ ᐊᖏᖅᓯᓚᐅᖅᑐᑦ ᓂᕈᐊᒐᒃᓴᓐᖑᑎᑕᐅᒐᒥᒃ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ. ᐅᑯᐊ ᑲᑎᒪᔩᑦ 

ᓂᕈᐊᖅᑕᐅᓚᐅᖅᑐᑦ: ᑕᐃᕕᑎ ᐊᕿᐊᕈᖅ, ᐹᒥᓗ ᕼᐊᖁᕐᖔᖅ ᒍᕌᔅ, ᑕᐃᕕᑎ ᔪᐊᓇᓯ, ᖁᐊᓴ ᑯᓱᒐᖅ, ᐋᑕᒻ ᐋᕆᐊᖅ 

ᓚᐃᑦᔅᑑᓐ, ᔮᓐ ᒪᐃᓐ, ᒫᒍᓚ ᓇᑲᓱᒃ ᐊᒻᒪ ᔪᐊᓇ ᖁᐊᓴ.  ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᐱᖁᔭᕐᔪᐊᖓᑦ ᐅᖃᖅᓯᒪᕗᖅ 

ᓯᕗᓕᖅᑎ ᒥᓂᔅᑕᐃᑦ ᐱᔭᒃᓴᖏᓐᓂᒃ ᑐᓂᐅᖅᑲᐃᔨᐅᓂᐊᕐᓂᖓᓂᒃ. 

 

ᐱᖓᓲᔪᖅᑐᒥ ᒪᓕᒐᓕᐅᖅᑏᑦ ᐊᖏᖅᑎᑕᐅᓂᐊᖅᑐᑦ 10-ᒧᐊᖅᐸᑦ ᐅᓪᓛᒃᑯᑦ ᐅᓪᓗᑐᐃᓐᓇᕐᒥ ᓄᕕᐱᕆ 19, 2021-ᒥ 

ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ.  ᐅᖃᖅᑎᐅᑉ, ᓯᕗᓕᖅᑎᐅᑉ ᐊᒻᒪ ᒥᓂᔅᑕᐃᑦ ᑲᑎᒪᔨᖏᑦ ᑎᒃᑯᐊᖅᑕᐅᓂᖏᑦ 

ᓇᓗᓇᐃᖅᑕᐅᓂᐊᖅᑐᑦ ᐱᖓᓲᔪᖅᑐᒥ ᒪᓕᒐᓕᐅᖅᑏᑦ ᓯᕗᓪᓕᖅᐹᒥᒃ ᑲᑎᒪᕐᔪᐊᓕᖅᐸᑕ ᐅᓪᓗᑐᐃᓐᓇᕐᒥ, ᓄᕕᐱᕆ 19, 

2021−ᒥ 1:30−ᒧᐊᖅᐸᑦ ᐅᓐᓄᓴᒃᑯᑦ. (ᑲᓇᖕᓇᒥᐅᑦ ᓯᕿᓐᖑᔭᖓ ᐊᑐᕐᓗᒍ). 

 

ᒪᓕᒐᓕᐅᕐᕕᐅᑉ ᓱᓪᓗᑯᑖᖓ ᐳᓛᕆᐊᖅᓯᒪᔪᓄᓪᓗ ᐃᓂᒋᔭᐅᖃᑦᑕᖅᑐᖅ ᓱᓕ ᐃᓄᒋᐊᓗᐊᖅᑕᐃᓕᒪᑎᑕᐅᔪᖅ ᓄᕙᒡᔪᐊᕐᓇᖅ 

19 ᐱᓪᓗᒍ ᐊᒻᒪ ᑐᐊᕕᕐᓇᖅᑐᓕᕆᓂᖅ ᐊᑐᖅᑎᓪᓗᒍ.  ᐊᖏᖅᑎᑕᐅᓂᖏᑦ ᐊᒻᒪ ᐱᖓᓲᔪᖅᑐᒥ ᒪᓕᒐᓕᐅᖅᑏᑦ 

ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᖓ ᑕᓚᕖᓴᒃᑯᑦ ᐃᕐᖐᓐᓇᖅ ᑕᑯᒃᓴᐅᑎᑕᐅᓂᐊᖅᑐᑦ ᖁᒻᒧᐊᒃᑎᑕᐅᓯᒪᔪᒃᑯᑦ Bell (ᓵᓄ 513) 

ᐊᒻᒪᓗ Shaw (ᓵᓄ 289) – classic]/489 – ᑖᒃᑯᐊ ᓄᑖᑦ) ᑕᓚᕖᓴᕈᓐᓇᐅᑏᑦ.  ᐃᑭᐊᖅᑭᕕᒃᑯᑦ ᓴᖅᑭᔮᑲᐅᑎᒋᔪᑦ 

ᐅᑯᑎᒎᓇᖅ: http://video.isilive.ca/nunavut/.  ᐃᖃᓗᖕᒥᐅᑕᐃᑦ ᓈᓚᐅᑎᒃᑯᑦ ᑐᓴᖅᓴᐅᑲᐅᑎᒋᔪᓂᒃ ᓈᓚᒍᓐᓇᕐᒥᔪᑦ 

ᐅᑯᑎᒎᓇᖅ:  FM-ᑯᑦ:  ᐅᖃᓪᓚᒃᑐᑎᑐᑦ: 92.5 / ᐃᓄᒃᑎᑐᑦ: 94.7 / ᖃᓪᓗᓈᑎᑐᑦ: 102.1 

